Cláir ar TG4  Fómhar 2011

Drámaíocht 

Ros na Rún    (8.30pm  gach Máirt agus Déardaoin ó 13  Meán Fómhair

        Ollchlár gach Domhnach  10.30pm)
Is doiligh é a chreidiúint, b’fhéidir ach seo an séú séasúr déag ag an sobaldhráma, ceann d’ancairí an chlársceidil ar TG4 ó bunaíodh an cainéal.   Áirítear é ar an sobal is daonna agus is dúchasaí ar an teilifís in Éirinn agus is cuid thábhachtach dá fhiúntas é go bhfuil sé suite faoin tuath – an t-aon sobal Éireannach a bhfuil rian na talún air.  Tá an dúchas tíriúil sin agus an greann i gcroílár an dráma agus tá sé nádúrtha, rud a thuigeann an pobal féachana sa bhaile agus i gcéin.

Ní ionann sin agus a rá nach bhfuil gach gné den saol comhaimseartha  - ceisteanna caidrimh, grá, gnó, teannas teaghlaigh, magadh agus spochadh na gcomharsan agus mórfhadhbanna pearsanta agus pobail le feiceáil ann.  Déileáiltear leo seo ar fad ach ar bhealach tuisceanach daonna agus beidh sin ar fad ar fáil sa séasúr nua.

Ar na téamaí reatha a thiocfaidh chun cinn go luath an séasúr seo, beidh duine de na príomhcharachtair i mbéal báis tar éis do dhuine atá in iomaíocht grá leis é a ionsaí go fíochmhar, cuirfear brú ar lánúin phósta nuair a thiocfaidh iarleannán le duine acu ar an bhfód arís, cuirfidh spéirbhean eile atá tagtha ar an mbaile lucht biadáin an bhaile i mbun cabaireachta go dtréan.  Níl aon mhaolú ar spídiúlacht na baintrí Tina ach oiread agus aimsíonn sí sprioc nua lena díoltas a agairt air.  Tá cuairteoir ag David bocht nach dtig leis a dhíbirt.  Tosóidh an séasúr le snáth scéil atá an-ghar don chnámh.  Carachtar a bhfuil amhras ann gur péidifileach é, rud a ghineann go leor corraíle sa phobal agus cor cinniúnach i saol roinnt daoine, idir shean agus óg.
Léiriú le Eo Teilifís agus Léirithe Thír Eoghain.   01- 5225200  
Idir Mná
Sraith drámaíochta/faisnéise, a scrúdaíonn cásanna coiriúla ina raibh mná lárnach agus na cúiseanna agus na ceisteanna a dhúisíonn na cásanna sin.
Clár 1 Sarah Jane Delaney, Béal Feirste 2002 – (Drugaí) (22/09/11 10.30pm)

Márta 2001, thángthas ar chorp fir, William Shaw, agus é buailte go dona.  Gabhadh a leannán. Sarah-Jane Delaney.  Andúileach drugaí ab ea í.  Scaoileadh amach ar bannaí í agus theith sí.  Gabhadh arís í i 2005.
Clár 2  Jacqueline Crymble, Béal Feirste 2004   (Saint)  (29/09/11 10.30pm)
Thig Jacqueline Crymble agus Roger Ferguson i ngrá i   2003. An bhliain dár gcionn dhúnmharaigh siad fear chéile Jacqueline, Paul Crymble.   Bhíodar ag súil go bhfaigheadh sise an íocaíocht £300,000 óna pholasaí árachais.  

Clár 3  Anne Burke, Co Laois 2007 – (Dúlagar)   
Dhúnmharaigh sí a fear céile agus é ina chodladh sa leaba.  Ciontaíodh i ndúnorgain í ach níor cuireadh i bpríosún í mar gur cuireadh rudaí eile san áireamh, tionchar an dúlagair ina measc.

Clár 4 Tanya Lambe Baile Átha Cliath 2003 (Foréigin in aghaidh na mban) 
Mharaigh Tanya Lambe agus Christopher Geraghty an t-alcólaí  Anthony Jordan, leannán Tanya, le linn babhta ólacháin.    Bhí sise ciontaithe go minic roimhe sin i gcoireanna foréigin.

Clár 5  Jacqui Noble Baile Átha Cliath 2000    (Caidrimh dhíobhálacha) 

D’íoc Jacqui Noble ós cionn £3,000 le Paul Hopkins chun a páirtí foréigneach Derek Benson a mharú sa mbliain 2000.   Ciontaíodh i ndúnmharú iad.
Clár 6 Julie McGinley Co  Fhear Manach 2000 (Drúis mharfach) 
Ciontaíodh Julie McGinley, máthair clainne agus a leannán agus a páirtí gnó Michael  Monaghan  as Gerry, fear chéile Julie a dhúnmharú.
Clár 7  Laura McDaid  An Eilbhéis  2005   (Cabhrú le féin bhás) 
Chuaigh Laura McDaid go clinic Dignitas san Eilbhéis i 2005 le cara léi.  Bhí  socraithe ag a cara é féin a chur chun báis mar gheall go raibh galar doleigheasta air.  Bhí sé ag dul in olcas an t-am ar fad.  Tá cead dlíthiúil san Eilbhéis féinbhás deonach a eagrú.  Coir a bheadh déanta ag Laura dá mba in Éirinn é.
Léiriú le Midas Productions: Lucia Gavin  lucia@midasproductions.ie  01-6611384

The Vampire Diaries

Séasúr nua den tsraith faoin iomaíocht fhuilteach idir beirt deartháireacha ar vaimpíreanna iad atá i ngrá leis an mbean chéanna agus ag iarraidh an ceann is fearr a fháil ar a chéile.  Go bhfóire Dia ar an té a thagann in aice leo. 

True Blood      
Séasúr  nua de cheann de na sraitheanna is mó sna Stáit Aontaithe, a léirigh Alan Ball (duais-léiritheoir Six Feet Under), atá lán de rómánsaíocht, rúndiamhra agus greann, bunaithe ar úrscéalta Sookie Stackhouse ón údar Charlaine Harris.  

Gossip Girl  

Séasúr 5 den tsraith a léiríonn go mbíonn ard-fhaisean ach íos-chaighdeáin mhorálta ag an dream is saibhre i Manhattan.  

Curb Your Enthusiasm

Áirítear é ar cheann de chlasaicigh ghrinn na linne ar an teilifís agus tá duaiseanna Emmy agus Golden Globe buaite aige.  Seo an t-ochtú sraith agus beidh Larry David ag tabhairt aghaidh ar Nua Eabhrac le breis útamála a rachaidh chun aimhleasa dá mhuintir agus dá chairde.

Scannán na Seachtaine:  
Suaimhneas tar éis an deireadh seachtaine le cuid de na scannáin is fearr lenár linn: The Year of Living Dangerously, Under Fire, John Grisham’s The Rainmaker, I Am Legend, Ocean’s Eleven, The Lake House, Infamous a, The Manchurian Candidate, The Rookie, Batman & Robin, Collateral Damage, Peaceful Warrior, Reservation Road, The Dark Night, The General and The Butcher Boy.

Friday night Western 

Cá mbeifeá gan buachaill bó ar TG4 ar an Aoine agus seo chugat séasúr nua den scoth: For a Few Dollars More, The Good The Bad and The Ugly, El Dorado, Unforgiven, Apache 1,  Bend of the River, and The Magnificent Seven. 
Saturday Night Movie

Fan istigh agus féach ar scannán siamsúil – saor in aisce! Goodfellas, Twisted, Deliverance, Sweeney Todd The Demon Barber of Fleet Street, Galaxy Quest and The Mexican.

Le Film 

Is ar an Aoine a bheidh na scannáin is fearr ar fáil feasta ó gach cearn den domhan:   Atomised (The Elementary Particles), Hana-bi, The Son's Room, Intacto, Gadjo Dilo, My Queen Karo, Dioses, Caterpillar and Beyond the Steppes

Nuacht, Cúrsaí Reatha & Cláracha Cainte
Nuacht TG4     7pm gach lá
Tá súil ar leith ag Nuacht TG4 ar scéalta réigiúnacha, áitiúla agus daonna, mar léiriú ar mhana súil eile an chainéil. Déantar cúram de chósta an iarthair, den Ghaeltacht agus de phobal na Gaeilge ar fud na tíre, agus bíonn foireann Nuacht TG4 ar a ndícheall leis an nuacht a dhéanamh soiléir, sothuigthe agus ábhartha.

Craoltar nuacht ghairid ag 1.55pm gach lá Luan-Aoine.

Mar is iondúil, beidh Eimear Ní Chonaola, a thuill oiread sin gradam as a cumas leanúnach agus as a láimhsiú sciliúil ar Dhíospóireacht na gCeannairí  le linn an Olltoghcháin agus foireann fhuinniúil Nuacht TG4 ar fud na tíre ag soláthar na scéalta náisiúnta, réigiúnacha, idirnáisiúnta agus Gaeltachta gach oíche ar 7pm. 

Is cuid den lá é Nuacht TG4
Dáil Beo

Mar chuid de sheirbhís phoiblí TG4, beochraoladh gach maidin Chéadaoin agus Dhéardaoin ar thús an lae, Riar na hOibre, ón bParlaimint náisiúnta i dTeach Laighean.  

7Lá            7.30pm gach Máirt ó 22 Meán Fómhair
Tá an eacnamaíocht fós lag agus fadhbanna suntasacha ag an Rialtas dá thoradh. Tá moltaí géara agus roghanna deacra maidir leis an gcaiteachas poiblí curtha faoi bhráid an Rialtais nua  agus moltaí eile fós faoi bhealach, ón mBruiséil agus áiteanna eile freisin, is dócha.

Fágann sin ar fad go mbeidh géarghá mar sin le hanailís agus breithiúnas géarchúiseach ar chúrsaí reatha.  

Sin a bheidh sa séasúr nua den chlár seachtainiúil seo i gcuideachta Pháidí Uí Lionáird agus a phainéal tráchtairí agus polaiteoirí.   

Craolfar eagrán speisialta den chlár ó Pharlaimint na hEorpa sa mBruiséil freisin.

Misinéirí Radacacha   

Sraith cheithre chlár a thugann chun solais an creideamh láidir – agus an tart chun córa freisin – a spreag agus a spreagann fós saol agus saothar na bhfear agus an mban Éireannach  atá ag craobhscaoileadh an tsoiscéil  i measc na mbochtán sa Tríú Domhan. Tugann na fir agus na mná misniúla seo cur síos ar an gceangal a fheiceann siad idir teagasc Chríost agus cearta daonna, an chóir agus roinnt na maoine.      
Baintear leas éifeachtach as scannán cartlainne le RADHARC,  a thaispeáineann na fir agus na mná seo i mbun oibre agus iad ina misinéirí óga.
Tar éis gach cláir, craolfar mórscannán aitheanta ar théama ábharach don  eagrán a chuaigh roimhe.

1. Sao Paulo   9.30pm   Luan  5 Meán Fómhair  
Meascán den bhochtaineacht dhearóil agus den saibhreas dochreidthe a chonaic na chéad mhisinéirí Éireannacha chun na Brasaíle seasca bliain ó shin.  Deachtóireacht mhíleata i mbun rialtais ann ag an am.  Chuir an chodarsnacht seo olc ar go leor misinéirí.
Is as Iorras Aithneach i nGaeltacht na Gaillimhe don Athair Ciarán Mac an Iomaire agus tá sé ag obair sa Bhrasaíl ó 1968, áit a bhfuil cúram dosaen paróiste air anois.   Is as an Daingean i gCo. Chiarraí don tSiúr Áine Garvey agus d’oibrigh sise i Sao Paulo, Brazil ar feadh breis is deich mbliana.  Déiseach é an tAthair Niall Ó Colgáin a chuaigh chun na Brasaíle tríocha bliain ó shin agus tá sé fós ann, ag obair in Belenzinho, Sao Paulo.  Is as Gaeltacht Chois Fharraige i gConamara do Ghearóid Ó Fátharta, a chuaigh ar na misiúin go Meiriceá Theas I 1978 agus a d’oibrigh sa tSile agus sa mBrasaíl ar feadh i bhfad mar shagart.  Tá sé sa mbaile anois agus é pósta ar bhean ón mBrasaíl.

2. El Salvador    9.30pm Luan 12  Meán Fómhair                                   
Sna blianta 1980-92, bhí sé ina chogadh binibeach cathartha sa tír seo i Meiriceá Láir. Scoilteadh an pobal agus ba dhoiligh do na misinéirí Éireannacha a bhí ag obair ann a theacht slán ón deighilt dhoimhin san sa bpobal.  Bhí dílseachtaí faoi bhrú agus faoi ionsaí.

Is saineolaí ar an réigiún é an tOllamh Peadar Kirby, fear a bhfuil leabhair scríofa aige ar dhiagacht na saoirse freisin.  Is Bleá Cliathach é an tAthair Gearóid Ó Conaire a d’oibrigh in Gotera i Morazon in  El Salvador aimsir na cogaíochta.  
Is Luimníoch é an tAthair Alfredo Ó Lochrainn a chuaigh go El Salvador i 1968 agus atá fós ag obair ann mar shagart paróiste in Gotera.  Bleá Cliathach eile í an tSiúr Peter Coleman. D’oibrigh sise in Gotera an uair sin freisin ach d’fhill sí ar a cathair dúchais, áit ar bhunaigh sí Lárionad Romero, i gcuimhne ar an easpag a feallmharaíodh ann.

3  Na Filipíneacha   9.30pm  Luan 19  Meán Fómhair

Tá breis is céad bliain ann ó leag an chéad mhisinéir Éireannach cois sna hOileáin Fhilipíneacha.    Sheas siad i gcónaí leis an bpobal, rud nach raibh furasta, go háirithe le linn dheachtóireacht Marcos tríocha bliain ó  shin.  Tá a gcion féin déanta acu chun an pobal a thabhairt i dtreo an daonlathais agus na síochána.  
Is as Doire Choill in nGaeltacht Chois Fharraige don Athair Seán Ó Conghaile, Columbánach agus d’oibrigh sé sa tír sin ar feadh seal sula ndeachaigh sé chun na hÁise, agus go dtí  Cóiré Theas,  áit a bhfuil sé faoi láthair. Is as Tiobraid Árann don Athair Martin Ryan, a d’oibrigh in Bacolod, Negros,  sna Filipínigh ar feadh daichead bliain.    Is Conallach í an tSiúr Cáit Coyle a bhí ina múinteoir i Manilla ar feadh tamaill.  Bleá Cliathach é an tAthair Seán Mac Cumhaill a bhfuil dhá scór bliain caite aige  i Negros.
4 Fortaleza    9.30pm  Luan 26  Meán Fómhair  
Bhí an chathair seo in oir-thuaisceart na Brasaíle ar cheann de na ceantair ba bhoichte sa tír ar fad nuair a tháinig na misinéirí Éireannacha ann den chéad uair leathchéad bliain ó shin.    Tá feabhas beag ar rudaí anois ach níl aon mhaolú ar na dúshláin atá le sárú ag na misinéirí

Is é an tAthair  Christopher Hogg as Béal Feirste an ball is óige in Ord an tSlánaitheora i Fortaleza ó thosaigh sé ag obair ansin I 2004.  Tá an tAthair Brian Holmes  as Corcaigh ag obair ann ó 1968.    Is i mbaile beag Juazeiro, in Bahia sa réigiún céanna seo a d’oibrigh an tSiúr Agnes Ní Cholla, as Tír Chonaill 1991-1997 Tá an tAthair Éamonn Gowing as  Laois ag obair in Fortaleza, ó 1970 .  Is sa mBrasaíl atá an tAthair Aodh de Blácam ag obair ó shroich sé Sao Paulo, an Bhrasaíl i 1974 agus is in abhantrach na hAmasóine a shaothraíonn sé anois.
Léiriú le Esras   PeterKelly@esras.com


Fíorscéal              

Sraith a thugann aghaidh ar mhórcheisteanna idirnáisiúnta trí shúile na léiritheoirí teilifíse is misniúla agus is conspóidí ar domhan.   Scoth na gclár faisnéise ón iasacht le athghuthú Gaeilge.  Oscailt súl eile is ea gach clár.

Clár 1    Mór-Mhargadh na bPóstaí   (20/09/11 10.30pm)

Is san India a tharlaíonn 40% de phóstaí an domhain.   Díríonn an clár seo ar chultúr an phósta sa tír sin agus ar an mbéim a leagtar air ag gach leibhéal den tsochaí.
Feictear freisin go bhfuil teannas ag borradh idir an cultúr traidisiúnta a thugann tosaíocht don phósadh agus an dearcadh atá ag mná óga áirithe a bhfuil oideachas orthu agus meon an Iarthair ag dul i bhfeidhm orthu.

Clár 2    Somalia Tocsach               (27/09/11 10.35pm)                                                                                                         

Clár a léiríonn an dochar uafásach a bhaineann le dumpáil dramhaíle a bhfuil nimh nó ábhar díobhálach ann.  Costas $2.50  a ghearrtar le tonna dramhaíle nimhneach a dhumpáil amach ó chósta na Somáile, an áit is saoire sa domhan lena chur. Bheadh $1,000 an tonna de chostas  á ghearradh chun an sórt seo dramhaíle a dumpáil san Iarthar.  Ní nach ionadh, tá go leor dochair déanta ag an dramhaíl seo don phobal áitiúil.  Is minic iasc marbh ar an trá agus barraillí nimhe ag teacht i dtír.

Is léir go bhfuil airgead mór le saothrú sa ghnó seo ach léiríonn an clár seo go bhfuil coirpigh agus mafia na hIodáile rannpháirteach ann mar aon leis an tionscal núicléach. 
Clár 3    An Aisling Sacair   (04/10/11 10.35pm)
Léargas ar an taobh tuathail den saol ag fir óga na hAfraice atá ag iarraidh clú, cáil agus saibhreas a bhaint amach mar réalta gairmiúla sacair.  Feicimid mar a éiríonn le Kermit, fear óg ón Afraic Theas atá ag dul chun cinn go maith agus é anois ar tí a roghnaithe mar bhall de phainéal na foirne idirnáisiúnta ansin.  Chuirfeadh seo ós comhair an tsaoil é agus seans aige ar chonradh luachmhar le club saibhir.
Is as Yaoundé sa Chamarún do Ndomo ach is dona a chuaigh an aisling dósan.  Tháinig sé chun na Fraince agus gach muinín aige as gníomhaire a bhí chun a leas a dhéanamh a dúirt sé, agus conradh a fháil dó le foireann san Eoraip.  Fágadh beo bocht é, tréigthe agus ag siúl na sráideanna.   Tá eagras eolais agus fóirithinte, Culture Foot Solidaire,   bunaithe ag Jean Claude Mbvoumin, iar-imreoir  de chuid an  Chamarúin, chun cabhrú lena leithéidí.
Clár 4   Laochra Beaga India        (11/10/11 10.30pm)
Clár a léiríonn na héachtaí lúthchleasaíochta atá bainte amach ag páistí óga ar nós Budhia and Pooja, beirt a bhfuil rásaí fada reatha nó snámha déanta acu agus gan iad ach 4 bliana nó 6 bliana d’aois.   Ceistíonn an clár an bunús atá leis an óg-lúthchleasaíocht seo agus an t-ualach trom traenála agus ullmhúcháin a leagtar  ar ghasúir.
Clár 5  Ualach an Iarainn            (18/10/11 10.45pm)
Tá  carn millteach sean-mhiotail tugtha go cathair Fengjiang, ó dheas de Shanghai le fiche bliain anuas.   Ar feadh i bhfad is anseo a sheol tíortha forbartha an Iarthair a gcuid bruscair miotail agus sean-earraí leictreonacha.  Anois tá na mílte oibrí tagtha chun cónaithe ann anois agus é mar shaothar laethúil orthu an miotal seo a bhriseadh agus a athchúrsáil.  Léiríonn an clár seo a saol, trí shúile   Han ZHANG agus  Qiuxia JING’s agus tionchar an tsaothair seo ar a dteaghlaigh agus ar a sláinte. 

Clár 6    Córas na bhfiacha        (25/10/11 10.35pm)
Clár a thugann malairt léargais ar an micreachreidmheas sa Tríú Domhan.  Faoin múnla seo is grúpa beag áitiúil a thugann iasachtaí agus ní bancanna ná institiúidí. Ar feadh na mblianta, tugadh le fios gurb é seo slánú an Treas Domhain mar go gcuirfeadh sé ar a chumas daoine a gcinniúint féin a riar seachas bheith i bhfiacha le institiúidí móra.     

Ceistíonn an clár seo an tuairim sin.  Feictear ann go raibh Jahanara, bean as Bangladesh, faoi bhrú agus faoi chiapadh ag an ngrúpa áitiúil a thug iasacht di.  Anois, dhá bhliain níos deireanaí, filleann na ceamaraí ar an láthair go bhfeicfimid cén bhail atá uirthi.
Clár 7    Éalú Thar Mhuir agus Tír    (01/11/11  10.35pm)

Clár a léiríonn an turas baolach atá á thabhairt ag na mílte duine agus iad ag iarraidh teitheadh ó dheas ón deachtóireacht sa Choiré Thuaidh.  Rianann an clár seo iarrachtaí lánúine,  Songgook agus Sueryun, ar  éirigh leo féin teitheadh, an chuid eile dá muintir a thabhairt ó dheas.   Tá gardaí ar an teorainn agus is beag bealach  éalaithe nach bhfuil contúirtí eile ag roinnt leis freisin.  Féachann Songgok lena mhuintir féin a thabhairt trasna abhainn Tumen.  Ní fhacthas an modh éalaithe seo riamh ar scannán go dtí seo.
Clár 8    Botox: Nimh nó Slánú?                                                                                           

Dar le daoine áirithe, is iontach ar fad an chabhair an botox d’áilleacht an duine agus tá sé in úsáid go forleathan, go háirithe ag mná, chun cuma na hóige a choinneáil ar a gcraiceann.    Níl fhios go forleathan go bhfuil tocsin Botulinum in úsáid le fada ag dochtúirí mar leigheas ar aicídí áirithe.

Ach is nimh é an botox agus tá baol nach bhfuil fiosraithe go hiomlán fós ag baint le nimh a chur i gcóras an duine go rialta. 

Faisnéis

Scéalta Átha Cliath 

Ceiliúradh agus faisnéis ar cheann de na carachtair nó de na láithreacha is iomráití i stair na príomhchathrach atá in gach ceann den ocht gclár seo.

Molly Malone      (03/11/11 10pm)                                                                                                                                                                                                            
Tá a hainm ar bhéal gach turasóra agus is minic í luaite ag lucht tacaíochta na bhfoirne spóirt ón gcathair – ach an raibh a leithéid de dhuine riamh ann i ndáiríre ? Creideann daoine áirithe go raibh mangaire iasc den ainm sin ann tuairim 1699 agus cuirtear ina leith go raibh ceird mhangaireachta eile ar bun aici freisin.

Ach tá formhór na saineolaithe den tuairim gur cumadóireacht is ea scéal Mholly agus gur in amhrán a tháinig as Meiriceá a bhí trácht uirthi den chéad uair.

Orthu sin atá páirteach sa gclár seo tá na ceoltóirí aitheanta Fiachna Ó Braonáin agus John Sheahan ó na Dubliners.
Bang Bang     (10/11/11 10pm)

Ba dhoiligh siúl tré lár na bpríomhchathrach leathchéad bliain ó shin gan a bheith i mbaol.  Bhí carachtar neamhurchóideach ag siúl na sráideanna agus gan uaidh ach an deis a mhéir a dhíriú ort, amhail gunna agus “Bang Bang” a rá in ard a ghutha.

Thuill an cleas grinn seo cáil agus gean dó agus leasainm, dar ndóigh.    Bhí sé de nós ag a lucht aitheantais urchar bréige a scaoileadh ar ais leis mar chuid den spraoi ach ba mhinic a scanraigh sé cuairteoirí go dtí gur thuigeadar an scéal.    

Ach cérbh é Bang Bang?   Seo a scéal agus tuairimí agus cuimhní cinn faoi ó leithéidí an cheoltóra  Pete St. John, an staraí sóisialach Des Geraghty, an t-iriseoir Paul Drury agus an fear gnó Bill Cullen.

Orson Welles & Amharclann an Gheata  (17/11/11 10pm)
Clár faisnéise a léiríonn an t-ádh a bhí ar dhéagóir óg as Stáit Aontaithe Mheiriceá gur  chreid Hilton Edwards agus Micheál Mac Liamóir, mórphearsana amharclainne a linne, na bréaga  a d’inis sé agus a chuir ar bhóthar na cáile agus an tsaibhris é.
Tháinig Orson Welles ar chuairt go hÉirinn i 1931, déagóir óg gan taithí ar bith aisteoireachta. I nGaillimh dó, casadh aisteoir dó a bhí ar a bhealach chuig éisteacht in Amharclann an Gheata san ardchathair.  Chuaigh Welles leis, dúirt le ceannaire an Gheata Hilton Edwards go raibh taithí aige, fuair páirt agus chuir tús le saol nua a thug go Londain agus go Hollywood é ina dhiaidh sin.

I bhfad na haimsire, d’áireofaí Welles ar dhuine de mhóraisteoirí agus stiúrthóirí a linne (Citizen Kane) ach is í a bhréag bheag i gCearnóg Pharnell a chuir ar an mbóthar sin é.

Orthu sin atá páirteach sa chlár, tá an t-aisteoir cáiliúil Sasanach  Simon Callow, Lee Harris, aisteoir agus ceoltóir a d’oibrigh le Welles agus Christopher Fitz-Simon, a scríobh beathaisnéis  Mhic Liamóir  agus Edwards.

Ivan Beshoff        (24/11/11 10pm)

Ba mhinic é san áit cheart ag an am ceart (nó mícheart).  Is in Odessa ar an Mhuir Dhubh  san Úcráin a rugadh é.  Thréig sé a chúrsa ollscoile le liostáil i gCabhlach na Rúise.  Is ar an long chinniúnach Ptomekin a bhí sé i 1905  nuair a tharla an cheannairc ar an long sin. Chuir an criú in aghaidh na n-oifigeach a bhí ag tabhairt droch-íde dóibh agus creidtear go raibh seo ar cheann de na heachtraí a spreag an Réabhlóid sa Rúis breis is deich mbliana ina dhiaidh sin.
Tháinig sé go Baile Átha Cliath agus d’oibrigh ar an dug ar feadh tamaill.  Creidtear gur ghlac sé páirt in Éirí Amach na Cásca 1916.  Ba mhinic amhras ag na húdaráis air maidir le spiaireacht agus gabhadh é.  Bhunaigh sé siopa sceallóg agus iasc a thuill cáil agus atá fós ann.   Rinne buamaí Gearmánacha a thit ar Bhaile Átha Cliath le linn an Dara Cogadh Domhanda damáiste dá shiopa. Bhásaigh sé i 1987, an fear deireanach ó Cheannairc Potemkin 
Leon MGM         (01/12/11 10pm)

Chonaic na milliúin ar fud an domhain agus é ar an scáileán sa phictiúrlann. Ach ar thuig éinne acu gur Dub a bhí sa leon a bhí ag tús na scannáin le Metro-Goldwyn-Mayer 1924-1928?
I nGáirdín na nAinmhithe i bPáirc an Fhionnuisce a rugadh “ Slatts”  agus tugadh go Hollywood é i 1917 agus is ag tús na scannáin le Goldwyn Pictures a bhí sé le feiceáil ar dtús. Cónascadh an comhlacht sin le Metro agus Mayer 1924 agus tugadh MGM air.  B’é Slatts a bhí acu ag tús gach scannán as sin gur thosaigh na scannáin chainteacha i 1928.  Ní raibh glór Slatts sách fíochmhar agus cuireadh leon eile ina áit do ré na fuaime. 

Ach níor chuir sin deireadh lena cháil mar gur thaistil sé na Stáit Aontaithe ar feadh deich mbliana eile agus é ar taispeáint ag féilte agus aonaigh.  
The Hell Fire Club        (08/12/11 10pm)                                                                                                
Ó thóg an chéad Tiarna Ross, Richard Parsons, an  t-áras seo ar shleasa sléibhte ó dheas ó Ráth Fearnáin i ndeisceart na cathrach, bhí droch-cháil air. Bhíodh lucht cearrbhachais agus ragairne ag triall air agus ba mhinic cóisir agus ólachán iomarcach luaite leis agus diabhlaíocht den chineál is measa freisin.  Facthas an diabhal féin ann cúpla uair dúradh agus cuireadh ainmhithe chun báis mar íobairtí dó.  Dódh an áit i 1849 mar agóid in aghaidh chuairt na Banríona Victoria ach fós bhíodh lucht óil agus drugaí ag triall ar na fothracha. Tá an áit i seilbh an Stáit anois, agus an talamh athchóirithe ag Coillte.
Orthu sin atá páirteach sa chlár seo, tá an Dr Dáithí Ó hÓgáin agus na staraithe  Michael Fewer agus David Ryan.
Matt Talbot                  (15/12/11 10pm)                                                                                                                
Rugadh i lár na cathrach é i 1856 agus saol bocht dearóil a bhí aige ar feadh i bhfad, go háirithe nuair a rug an t-ól greim air.  Ach ansin shéan sé an t-alcól, staon an chuid eile dá shaol agus chuaigh i gcabhair orthu sin a bhí chomh gafa leis an ólachán is a bhíodh sé féin agus thugadh dóibh an beagán airgid a bhíodh aige féin.
Chleacht sé an deabhóid as sin amach agus théadh chun an Aifrinn agus comaoineach.  Nuair a bhásaigh sé, ba léir óna chorp go raibh slabhraí ceangailte aige dó féin go deonach mar pheannaid.  Thuill seo ar fad cáil dó agus tá feachtas láidir ann anois é a naomhú, próiseas atá ag dul ar aghaidh go maith.

Scríobh Thomas Kilroy dráma cáiliúil faoi agus tá agallamh leis an drámadóir sa chlár seo.
Cnámha San Vailintín      (22/12/11 10pm)                                                                                                                                                   
Ní naomh go cnámha agus tá iomaíocht go leor ann faoi chnámha naomh-phátrúin an ghrá.  Deir baile beag Terni san Iodáil gur aige féin atá cnámh Vailintín agus tá eaglais i nGlaschú na hAlban deimhin de gur ina reilig féin atá sé curtha.
Creideann muintir Bhaile Átha Cliath go diongbhálta, áfach gur in Eaglais na gCairmilíteach ar Shráid na mBráithre Bána atá cnámha an naoimh.  Sagart de bhunadh na cathrach, an tAthair John Spratt, a thug as an Róimh iad in 1836, bronntanas a fuair sé ón bPápa Gréagóir XVI  le linn dó bheith ar thuras ansin. Tagann na mílte ar cuairt chuig an séipéal gach bliain.

Léiriú le Dearg Films. Brian Reddin deargfilms@eircom.net 01-2899217
Saor sin ó olc        
Sraith nua atá bunaithe ar eachtraí a tharla ach ar doiligh iad a mhíniú gan géilleadh don teoiric go raibh baint ag fórsaí éigin ón saol eile leo.  Sa leagan seo, cuirtear rudaí iláthair na gcarachtar arbh fhéidir iad a bheith ann nó gur ina samhlaíocht atá siad.  

Sa dráma, is é an t-aisteoir Pól Penrose an neach taibhsiúil a thagann isteach agus amach  agus a fheiceann an t-iomlán agus gan ar a chumas aon ról gníomhach a imirt.
Clár 1.    An Glantóir          (10/11/11 10.30pm)

Thréig sí a teaghlach ach anois tá uirthi filleadh agus an tubaiste a lean as a cinneadh féin an áit a thréigean a fheiceáil lena súile féin

Clár 2.    An Síofra             (17/11/11 10.30pm)
Rinne pobal cráifeach tuaithe neamhshuim do pháiste tréigthe sna 1930s ach tá an pobal ag íoc go daor as ó shin.
Clár 3.    An Teach          (24/11/11 10.30pm)
Is beag aird a bhíonn ag micléinn ar an riocht ina bhfuil an teach atá ar cíos acu.  Ach tá áitritheoir gan choinne sa teach seo agus fonn diabhlaíochta air a gcairdeas a loit agus daoine a dhíbirt.

Clár 4.   Dol Larsen    (01/12/11 10.30pm)
Filleann an feall ar dhuine a rinne ciapadh ar chailín beag le cabhair óna theaghlach.  Tá deis díoltais ag an gcailín sin anois.

Clár 5.  Céard a tharla?   (08/12/11 10.30pm)
Tá amhras faoi bhás mná óige.  Ceapann macléinn a bhfuil fadhb óil aici féin nach fada go marófar í féin.
Clár 6.  An Breithmheas  (15/12/11 10.30pm)
Tá meas aige ar a bhreithiúnas ach tá laige ann nuair a thagann seod aisteach ina láthair le measúnú.

Léiriú le Stirling Television.     mt.mackle@stirlingtelevision.co.uk
COGAR
Saol John Riley

Saol fir a rugadh sa Chlochán i gConamara, a chuaigh ar imirce go Meiriceá Thuaidh, a liostáil in Arm na tíre sin tamall roimh an Gorta Mór sa tír seo.  Throid ar son na Státaí ach ansin in 1846, d’aistrigh sé a dhílseacht,  bhunaigh Cathlán San Patricio, mheall Gaeil eile leis  agus throideadar faoina cheannas  le Meicsiceo in aghaidh na Stataí sa chogadh idir an dá thír sin 1846-1848.   

Sa chlár seo téann Charlie O’Brien, amhránaí óg as Cill Airne sa tóir ar scéal John Riley agus ar an oidhreacht cheoil a spreag a chuid éachtaí ar chaon taobh den teorainn agus ina thír dhúchais freisin.

Léiriú le C-Board Films: 091-868657; 086-8609771; klkc@eircom.net
Tom Clancy - Geal é a chroí   (02/10/11 9.30pm)
Súil siar ag Catherine Foley ar shaol Tom Clancy, duine de na deartháracha den chlann cháiliúil cheolmhar as Carraig na Siúire.  Amhránaí croíúil ab ea Tom, dar ndóigh ach b’í an aisteoireacht a chéad-rogha mar ghairim.  Chaith sé na blianta i Nua-Eabhrac ag dul don aisteoireacht sular thuill an grúpa ceoil a cháil dhomhanda.  Ina dhiaidh sin chuaigh sé go Hollywood ag glacadh páirt i scannáin agus go háirithe i sraitheanna aitheanta teilifíse ar nós Little House on the Prairie, The Incredible Hulk, Starsky and Hutch agus go leor eile. Bhásaigh sé i 1990 agus tá sé curtha cois farraige sa Rinn.

Léiriú le Forefront.   roseannfoley@gmail.com 
Bac is Bua   (09/10/11 9.30pm)
Clár faisnéise a thugann léargas tuisceanach ar shaol laethúil na ndaoine sin a bhfuil Siondróm Down orthu agus ar na dúshláin a chruthaíonn seo dá dteaghlaigh..

Cuirimid aithne ar Róisín de Búrca, bean óg as Leitir Móir i nGaeltacht na Gaillimhe, a rinne an Ardteist agus a bhain amach Dioplóma tríú leibhéil in Institiúid Teicneolaíochta na Gaillimhe-Mhaigh Eo.  Tá post margaíochta faighte aici le heagras forbartha áitiúil agus fonn uirthi anois freastal ar an Ollscoil freisin.  Roinneann sí a háthas agus a frustrachas freisin.
Cailín beag ceithre bliana as Béal Feirste í Elliryn McPhillips.  Chomh maith leis an Siondróm, bhí poll ina croí nuair a rugadh í agus is iomaí cineál imní a bhí ar a tuismitheoirí,  Conor agus Yanahir, sna blianta tosaigh sin.  Tá an bheirt acu an-eolach ar an Siondróm anois agus gníomhach in eagrais atá ag cur ar son na dteaghlach lena mbaineann sé.

Fuair an clár seo tacaíocht ó Chiste Craoltóireachta Gaeilge Thuaisceart Éireann.

Léiriú le Below the Radar   dcussen@belowtheradar.tv
An Cowboy Deireanach  (16/10/11 9.30pm)
I Samhradh na bliana 2010, tugadh cead do chriú teilifíse dul ar láthair an scannáin Return of the  Gunhawks, an Western deireanach a léireofar in Éirinn go brách, is dóigh.

Thuill The Gunhawks, an chéad scannán Western a stiúraigh Tommy Maguire i 1974, cáil (más é sin an focal ceart) dó.  Don dara scannán seo, sé bliana fichead ina dhiaidh sin, tá go leor den chliar chéanna bailithe le chéile arís aige – ach go bhfuil siad ar fad imithe amach sna blianta ó shin, dar ndóigh.   Deir an stiúrthóir go mbeidh aicsean go leor sa scannán, rud a chruthódh deacrachtaí do chuid de na haisteoirí, nach bhfuil chomh haclaí is a bhí 1974.
Ar na haisteoirí don scannán is deireanaí seo tá aisteoir agus amhránaí Rann na Feirste, Aodh Óg Ó Duibheannaigh, fear a thuill cáil sa ngreanndráma  C U Burn  ar TG4.   Sa Western seo, Irish is ainm dá charachtar, rógaire agus cleasaí fealltach.  Bhí air Aodh Óg scileanna nua a fhoghlaim don pháirt seo, marcaíocht capaill agus láimhseáil lámhghunnán na mbuachaillí bó.

Tugann an clár faisnéise seo léargas ar léiriú an scannáin, ar na dúshláin a bhaineann le Western a léiriú in Éirinn agus ar dheireadh ré.

Léiriú le Soup Stone Productions.  cyril@soupstoneproductions.com 
Baile Beag na nGall
(23/10/11 9.30pm)
Cíortar ceisteanna staire agus pobail sa chlár seo faoi bhaile fearainn i nGaeltacht na Rinne i bPort Láirge.   Bhog teaghlach an údair Catherine Foley  (láithreoir) agus a deirfiúr RoseAnne (stiúrthóir) go Baile na nGall sa bhliain 1970.   Le cabhair na dtorthaí ó Dhaonáireamh 1911, fiosraíonn Catherine na hathruithe atá tagtha ar an mbaile sin le céad bliain.  Tharla go leor san idirlinn.  Lámhachadh fear óg, ball d’Óglaigh na hÉireann ann i 1922.   Tá an ché ag bun an bhaile bhig an-chiúin na laethanta seo ach bhí tionscal forásach iascaireachta ann go dtí le fiche bliain anuas

Fiosraítear an meath sin ar an iascaireacht agus tugtar deis do mhuintir na háite féachaint siar ar a stair agus ar a seanchas agus as an scéal áitiúil sin faighimid léargas ar ár dtír agus ár n-oidhreacht fré chéile.
Léiriú le Forefront Productions,  roseannfoley@gmail.com
Ag Súil  (30/10/11 9.30pm)
Scéal Priscilla Connolly, 19, as Conamara atá ocht mí ag súil. Bhí pleananna móra ag Priscilla dul ar an gcoláiste, céim a bhaint amach agus an domhan a fheiceáil lena cuid chairde ach bhí uirthi na pleananna sin a chur ar ceal, i gceann míosa beidh leanbh óg faoina cúram.
Le ceithre bliana anuas tá Priscilla ag dul amach lena buachaill, Pádraig. Nuair a fuair sí amach go raibh sí ag súil le leanbh, bhí faitíos uirthi an nuacht a thabhairt dó, nuacht a bhí chun saol na beirte a athrú go deo. Bhí áthas an domhain uirthi nuair a nuair a d’fháiltigh Pádraig roimh an scéal. Tá  Pádraig  dífhostaithe agus b’fhéidir go mbeidh air dul ar imirce. 
Sa chlár bhreathnóireachta faisnéise seo insímid scéal pearsanta Phádraig agus Priscilla. Tabharfaidh an clár amharc macánta dúinn ar a saol agus iad ag ullmhú don athrú saoil atá amach rompu anois ó tá a leanbh, Ethan Lee, saolaithe. Seo scéal pearsanta Priscilla agus Phádraig agus Ethan.
Léiriú le  Eo Teilifís.  Sinéad Ní Loideáin sinead@eoteilifis.ie 091-558463
Dodge   
(06/11/11 9.30pm)
Is sa dorchadas a tharlaíonn go leor den aicsean i gclub oíche ach tugann an clár faisnéise seo chun solais na snátha éagsúla atá fite le chéile i gceann de na hionaid siamsaíochta oíche is cáiliúla i dTír Chonaill.   Is ar dheireadh seachtaine saoire bainc na Lúnasa a fheicimid an saol diamhair seo agus na sluaite ag triall ar Dodge.

Baisteadh an club oíche in ómós do chathair an ragairne agus na troda  i ré na mbuachaillí bó agus tá daoine ann a deir gur iomaí cosúlacht atá idir an dá Dodge – ceann na Stát Aontaithe breis is céad bliain ó shin agus ceann Thír Chonaill an lae inniu.

Seo an saol mar atá in Dodge, mar a fheictear é gach oíche do Joe, Fear an Dorais, Aisling agus Peter a bhíonn ag obair ar chúl an chuntair, Pat, an fear ar leis an áit agus  Jude, a thagann ann go rialta mar chustaiméir.
Léiriú le The Picture House, Gavin Halpin  048 9076 9800

Taobh Thiar den Doras    (13/11 9.30pm)
Dúnmharaíodh 168 bean sa tír seo le cúig bliana déag anuas.  Sa bhaile a maraíodh beagán le cois 100 acu agus is iad a gcéilí nó a bpáirtithe a mharaigh na mná i bhformhór na gcásanna.
Scrúdaíonn an clár seo fadhb ollmhór an fhoréigin theaghlaigh, gné den saol atá ceilte agus nach bpléitear ach go hannamh. Is áit bhaolach do mhná é an baile go minic agus is faoi scáth agus critheagla a mhaireann na céadta.

Sa chlár seo, labhraíonn triúr ban ó cheantair tuaithe go misniúil faoinar tharla dóibh féin agus iad ina gcónaí in aontíos le brútaí fir, athair, céile nó páirtí.  Míníonn siad an saol a bhí acu agus an cinneadh crua  a dhéanamh imeacht uaidh.
Léiriú le Bog Dog Films. bogdogfilms@eircom.net 

An Chéad Mháirt d’Fhómhar        ( 20/11/2011)
Cúlra tragóideach an amhráin cháiliúil ó Thír Chonaill, a chum athair croí-bhriste céad bliain ó shin. Canann na hamhránaithe aitheanta Maighread Ní Dhomhnaill, Gearóidín Breathnach agus Connie Mhary Mhicí Ó Gallchóir véarsaí ar leith den amhrán agus tá cur síos ar scéal agus ar thábhacht an amhráin ó Lillis Ó Laoire agus ó Vincie Ó Dónaill.  
Léiriú le Scannán   dobhar@eircom.net 

Buabhaill ar na Bánta                   (27/11/2011)
Clár faisnéise faoi iarracht Johnny Lynch buabhaill a thógáil i Múscraí agus an chéad cháis mozzarella Éireannach a tháirgeadh ansin.

Tá feirm bhreá mhór thorthúil 150 acra ag Johnny in aice le Maigh Chromtha i gCo. Chorcaí, feirm a mhuintire leis na cianta roimhe.  Is breá leis a áit dhúchais, tá togha na talún aige agus is beithígh shláintiúla, shlíochtaithe a bhíonn aige.
Dá ainneoin sin, is doiligh dó slí mhaireachtála a bhaint as an bhfeirmeoireacht thraidisiúnta.  Mar sin, nuair a dúnadh an uachtarlann áitiúil bunaíodh gnó bia de shaghas eile ann  - ag iompórtáil gach saghas bia ó thíortha eile - ológa as an nGréig, gairleog as an Ungáir agus mozzarella ón Iodáil lena ndíol ar mhargaí sráide ar fud na Éireann  tíre – chuir sin Johnny ag aislingeacht. 
Chuir an fiontraí seo agus Johnny  smaoineamh le chéile – gur cheart buabhaill a thabhairt ón Iodáil agus cáis mozzarella Éireannach a dhéanamh as a gcuid bainne.  Thug siad faoi agus léiríonn an clár seo cé mar a d’éirigh leo.
Léiriú le:  Mikey Darba Ó Flatharta mikeydarba@eircom.net 
Céard faoi Hataí ?      04/12/11 9.30pm                                                                                
Clár faisnéise faoin draíocht a bhaineann le hataí, más fíor agus an t-athrú a chuireann hata deas ar phearsantacht agus ar áilleacht mná dar leo.  Tá tarraingt ar leith ag baint leis an hata agus caitheann mná áirithe na blianta ar thóir an hata speisialta sin a cruthaíodh dóibh-san amháin agus nach bhfuil a shárú ann. 

Labhraítear le dearthóirí aitheanta hataí, ina measc an Gaillimheach galánta, Phillip Treacy, a bhfuil éileamh ag pearsain ríoga agus réalta scannán ar a chuid déantús.    Feicfear freisin an tóraíocht dhiamhair a bhíonn ar hata d’ócáid speisialta – máthair na brídeoige roimh lá an phósta, mar shampla nó do lá rásaíochta. 
Léiriú le Red Shoe Productions.   Maggie Breathnach 086-3894142

Fear na hAimsire
 (11/12/11   9.30pm)
Is maith an scéalaí an aimsir ach is maith an scéalaí fear na haimsire freisin. Leagtar an-bhéim ar an eolaíocht agus lucht meitéareolaíochta ag bailiú sonraí  chun a dtuartha aimsire a chur le chéile.  

Ach tá modhanna eile ann agus is minic iad chomh cruinn nó níos cruinne le haon eolaíocht.  Is ar an dúlra, ar ainmhithe agus ar phlandaí a bhunaíonn an fear poist, Micheál Ó Gallchóir a thuar féin agus tá a chuid saineolais traidisiúnta préamhaithe i dtaithí na mblianta.  Is beag a mheas ar na modhanna eolaíochtúla.  “Buille faoi thuairim a bhíonn ag na ‘saineolaithe’ seo go minic,” a deir sé, “ach is ar an dúchas agus an léann oidhreachta atá mo chuid-se tuartha aimsire bunaithe.

Léiriú le Esras  peterkelly@esras.com 01-2881939

Hadji Beys - Milseáin na Tuirce i gCorcaigh
  (18/12/11 9.30pm)
Clár faisnéise ina ríomhann Catherine Foley scéal Harutun Batmazian, fear a tháinig go Corcaigh ag fíorthús an chéid seo caite agus a mheall an domhan lena mhilseáin speisialta ar feadh na scórtha bliain ina dhiaidh sin.
Airméineach ab ea é a theith go Corcaigh as Constantinople  i 1902, é ag imeacht  ón ngéarleanúint a bhí á himirt ar a mhuintir faoi Impireacht Ottoman.   D’oscail sé siopa milseáin ar Shráid Mhic Curtáin i gCorcaigh agus ba ghearr gur thuill a chuid milseán cáil dhomhanda.  Bhí siad clúdaithe le púdar bán agus fillte i bpáipéar speisialta i mbosca ciorclach.   Chuir siad gliondar ar pháistí Chorcaí agus na Mumhan.  Hadji Beys   (‘An Prionsa ón Oirthear’) a thug sé mar ainm ar na milseáin, rud a chuir lena ndraíocht.   Scaip a gcáil i bhfad  agus ba ghearr go raibh siad ar díol sna siopaí ba ghalánta thar sáile freisin – Harrod’s i Londain agus Macy’s  i Nua Eabhrac. 

Mhair an gnó  ar feadh i bhfad ach dhún an mhonarcha i rith na 1970idí nuair a d’éirigh mac Harutun Batmazian as.  Ach sa bhliain 2010 thosaigh an gnó arís fé stiúir an chomhlachta L.C. Confectionery i gCo Chill Dara agus tá na milseáin ar fáil arís.
Léiriú le Forefront  Rose Ann Foley roseannfoley@gmail.com
Anamnocht
Scáth-theideal ar chláracha aonaracha, léirithe ar ardchaighdeán agus uair an chloig ar fhad, a thugann léargas taibhsiúil dúinn ar phearsain, ar ghluaiseachtaí, ar smaointe nó ar áiteanna a bhfuil tábhacht nó suntas ar leith le tabhairt dóibh i stair na tíre nó na muintire.  Is minic gur gné fholaithe den saol atá faoi chaibidil nó eachtra a ceileadh nó a ligeadh i ndearmad.
Smuigléirí  Leabhar    (21/09/11 9.30pm)

Clár spreagúil faoin stair, faoin bhféiniúlacht agus faoi ról na leabhar i gcaomhnú teanga agus cultúir.    Tugann file Gaeilge agus stiúrthóir amharclainne as an Liotuáin cuairt ar thíortha a chéile agus iad ag malartú smaointe agus ag cuimhneamh ar eachtra spreagúil i stair na Liotuáine. 

Sa naoú haois déag, b’fhacthas d’intleachtóirí áirithe agus d’aos liteartha na Liotuáine go raibh ró-thionchar ag Impireacht na Rúise ar chultúr agus ar theanga na Liotuáine.  Mheasadar go raibh gá la feachtas cinnte chun an fód a sheasamh ar son na litríochta dúchais agus b’éigin dóibh leabhair Liotuáinise a smugláil chun an dé a choinneáil sa teanga dhúchais.
Feiceann Gearóid Mac Lochlainn, file Gaeilge, go bhfuil cosúlachtaí go leor idir seo agus ar tharla do theanga na nGael agus í faoi bhrú leanúnach ón mBéarla, go háirithe i dTuaisceart Éireann.   Is amhlaidh ag a chomhghleacaí ón Liotuáin, an stiúrthóir amharclainne Albertas Vidziunas.

Fuair an togra seo tacaíocht ó Chiste Craoltóireachta Gaeilge Thuaisceart Éireann, ón scéim Fuaim agus Fís  ag Údarás Craolacháin na hÉireann, ó Fhoras na Gaeilge, ó Aireacht Cultúir na Liotuáine agus ó scéim MEDIA an Aontais Eorpaigh
Léiriú le Era Film/Planet Korda Film   jeremiah@planetkorda.com
Homeland              
(28/09/11 9.30pm) 
Is minic contae Liatroime ina cheap magaidh ag daoine.  Tá fhios ag gach éinne go ndearna an imirce scrios ar an gceantar ó aimsir an Ghorta Mhóir ach ní scéal chomh mór é go bhfuil go leor inimirce tarlaithe i gCo Liatroime le blianta beaga anuas.  Is pas de chuid na Ríochta Aontaithe atá ag duine as gach deichniúr sa chontae anois.  
Ar dhuine acu sin tá an scannánóir Johnny Gogan. Tugann an clár faisnéise seo atá léirithe aige, léargas dúinn ar oidhreacht imirce an chontae agus ar an dochar a rinne sé. Ar an taobh eile den scéal tá leas déanta ag an inimirce agus ag na  “Liatromaigh nua” atá tar éis lonnú ann.
Duine acu sin a fheicfear is ea Hans Wieland, Gearmánach a bhunaigh fiontar orgánach.  Duine eile ón tír chéanna é Pete Kern “an chéad Ghearmánach i nDroim Dhá Thiar” fear a bhunaigh gnó coinnle a thuill cáil idirnáisiúnta.  

Feicfear freisin anseo Éireannaigh a bhog go Co Liatroime, ina measc Rossa Ó Snodaigh, ceoltóir aitheanta den ghrúpa Kíla agus teaghlach  Conlan Ó Donnchú a raibh tréimhsí caite acu sa bhFrainc, sa Bheilg agus i mBaile Átha Cliath sular tháinig siad cois Sionna.

Léiriú le Bandit Films Johnny Gogan  bandito@eircom.net 
Faire


(05/10/11 9.30pm)
Is maith le hÉireannaigh a rá go bhfuil daonnacht agus muintearas ar leith ag baint le nósmhaireachtaí na tíre seo maidir leis an mbás.  Fiosraíonn an clár faisnéise seo na traidisiúin, an béaloideas agus stair na nósmhaireachtaí sin.   Díríonn sé go háirithe ar an nós sean-bhunaithe corp an duine mhairbh a fhaire (nó a thórramh) ina theach nó i dteach a mhuintire sula dtugtar chuig an séipéal é do na searmanais eaglasta éagnairce agus adhlactha.

Is léir ón tsean-litríocht go raibh nósmhaireachtaí ar leith maidir le faire na marbh i réim ar an oileán seo i bhfad roimh theacht na Críostaíochta.  Go deimhin, tugann an clár le fios gur iarmhairtí ón bpágántacht cuid mhaith de na nósanna seo agus gur in ainneoin na hEaglaise Críostaí a tháinig siad anuas chugainn.

Cloisfear ó lucht léinn, béaloideasa agus staraithe sa chlár agus beidh lucht na ceirde – adhlacóirí, lucht déanta cónraí agus oibrithe reilige ag tabhairt a mbreithiúnas freisin.  Orthu sin atá páirteach, tá an Dr Dáithí Ó hÓgáin agus an Dr Lillis Ó Laoire.

Fuair an togra seo tacaíocht ó Chiste Craoltóireachta Gaeilge Thuaisceart Éireann.  

Léiriú le Imagine Media  sheila@imaginetv.co.uk   048 9066 6696
The Bothy Boy  


(12/10/11  9.30pm)
Clár cuimhneacháin ar Mícheál Ó Domhnaill, amhránaí agus tionlacóir cumasach ó theaghlach cáiliúil Conallach, a bhásaigh i 2006.  Mar bhall bunaithe de na grúpaí ceannódaíochta Skara Brae (lena dheirfiúracha, Maighread agus Tríona) agus The Bothy Band,    thuill sé ardmholadh, clú agus cáil as binneas agus as paisean a chuid amhrán agus as ealaíon agus ceannródaíocht a thionlacain giotair ar amhráin agus ar cheol uirlise.  Bhain draíocht ar leith lena chomh-cheol in éineacht le na  chuid deirfiúracha.

Fear ciúin séimh a bhí ann, duine fealsúnach a chuir suim i raon leathan ceoil agus i gcúrsaí spóirt ach go háirithe.  Orthu sin atá páirteach sa chlár seo tá a mhuintir féin agus a chairde ceolmhara Dónal Lunny, Matt Molloy, Paddy Keenan, Kevin Burke, Tríona Ní Dhomhnaill agus Paddy Glackin.
Fuair an togra seo tacaíocht ó Chiste Craoltóireachta Gaeilge Thuaisceart Éireann.  
Léiriú le A Clean Slate Television. Bríd Maloney  brid@cleanslatetv.com

Lorg na gCos - Súil Siar ar Mise Éire   (19/10/11 9.30pm)
Cúlra, comhthéacs agus cuimhní cinn ar an scannán ceannródúil faisnéise Gaeilge a léirigh George Morrison do Ghael Linn i 1960 agus a thuill cáil dó féin agus don chumadóir óg ceoil, Seán Ó Riada.

Baineann an clár seo, a scríobh agus a stiúraigh Colm Bairéad,  leas as ábhar cartlainne agus agallaimh nua le tráchtairí, lucht scannán agus le George Morrison féin agus é ar bhóithrín na smaointe agus ag filleadh ar áiteanna a bhí lárnach i léiriú an scannáin.

Roinneann an bheirt eile a mhaireann ón fhoireann léiriúcháin, Louis Marcus agus Catherine O’Brien, a gcuimhní féin ar an togra agus ar a thionchar ar a saol ina dhiaidh sin.

Feicfear freisin mac an Riadaigh, Peadar, i mbun stiúradh ar an gCeolfhoireann Shiansach Náisiúnta agus í ag seinm an cheoilriain iontach sin a chum agus a chóirigh a athair don scannán.

Léiriú le Midas Productions, Cleona Ní Chrualaoi. cleona@midasproductions.ie 

Hugo Hamilton  (26/10/11 9.30pm)
Clár faisnéise  a fhiosraíonn an fhéiniúlacht trí shúile údair a bhfuil a shaothar ar fad, beagnach, bunaithe ar thochailt ealaíonta ar an gceist seo.  
Thuill Hugo Hamilton cáil as a leabhar The Speckled People inar thrácht sé ar an teannas féiniúlachta ina shaol teaghlaigh féin óna óige  - Gaeilgeoir díograiseach as iarthar Chorcaí ab ea a athair.  Chosc seisean ar a pháistí aon teanga eile a úsáid, cé gurbh é an  Béarla teanga na sráide i mBaile Átha Cliath, dar ndóigh.  Gearmánach mín mánla ab ea a mháthair a tháinig chun na tíre seo ar thóir suaimhnis agus tearmainn ón dara cogadh domhanda.  

D’fhág an teannas teanga leanúnach seo a rian go domhain ar phearsantacht agus ar scríbhinní Hamilton.  Sa chlár seo tugann sé faoi aistear intinne agus tíreolaíochta  ag iarraidh meabhair a bhaint as. Tugann sé cuairt ar Kempen sa Ghearmáin, áit dúchais a mháthar, Rachaidh sé freisin go hiarthar Chorcaí, fód dúchais a athar, go bhfeicfidh sé cúlra na dtuairimí láidre féiniúlachta a thug seisean leis go Baile Átha Cliath.

Léiriú le Loopline Films: Martina Durac 01-6619696

Diarmuidín  (09/11/11 9.30pm)
Bhásaigh an t-amhránaí agus craoltóir Diarmuid Ó Súilleabháin i dtimpist bhóthair in iarthar Chorca Dhuibhne ag deireadh na bliana 1991.    Ghoill a bhás go mór ar a mhuintir, ar a phobal dúchais agus ar a chairde ar fud na hÉireann.      Go gairid ina dhiaidh sin, beartaíodh ócáid bhliantúil a eagrú mar chomóradh ar an bhfear agus mar cheiliúradh ar an gcultúr as ar fáisceadh é.   Tá an imeacht sin,  Éigse Dhiarmuidín  buanaithe anois mar chuid thábhachtach den fhéilire, ní amháin i nGaeltacht Mhúscraí, áit a mbíonn sí ar bun i mí na Nollag gach bliain,  ach ar fud na tíre freisin.
Fear poiblí ab ea Diarmuidín ar leibhéal amháin – amhránaí, múinteoir, craoltóir agus fear cuideachta.  Ach ba dhuine príobháideach é freisin, a chleacht a chomhluadar féin agus a thugadh tamaill fhada ina aonar de réir mar d’oir sin dó.  Gael go smior a bhí ann a raibh bua ar leith amhránaíochta aige agus paisean do na cluichí Gaelacha freisin. 

De bhunadh theaghlach Maidhcí i gCúil Aodha ab ea Diarmuidín, clann a bhfuil cáil dhomhanda ar a saibhreas amhránaíochta agus a chuaigh i bhfeidhm go mór ar Sheán Ó Riada, a tháinig chun cónaithe sa chomharsanacht.     D’fhreastail sé ar an scoil náisiúnta áitiúil agus ar scoil chónaithe Choláiste Íosagáin in aice láimhe don dara leibhéal. Is ansin a casadh a chompánach amhránaíochta, Seán Ó Liatháin air.  As sin go Baile Átha Cliath leis chun é a oiliúint mar mhúinteoir náisiúnta i gColáiste Phádraig. D’fhill sé ar a chontae dúchais mar mhúinteoir ach ba ghearr gur mheall an chraoltóireacht é, le raidió  áitiúil RTÉ i gCorcaigh ar dtús, le Nuacht RTÉ i mBaile Átha Cliath ar feadh tréimhse agus ansin le Raidió na Gaeltachta i mBaile na nGall i gCorca Dhuibhne, áit ar chaith sé na deich mbliana deireanacha dá shaol.

Is mar amhránaí is mó a thuill sé cáil – ina aonar ag seinm na n-amhrán sin atá luaite go sainiúil lena cheantar dúchais, i nGaeilge nó i mBéarla nó go macarónach. Bhí cumas ar leith ann freisin in ealaíon na lúibíní, traidisiún bríomhar eile i Múscraí, go háirithe agus é ar stáitse le Seán Ó Liatháin. 

Tugann an clár seo a shaol chun cuimhne le cabhair a mhuintire féin in agallaimh nua agus cuid de amhránaíocht an fhir féin i míreanna ón gcartlann.   Orthu sin atá páirteach tá a mhuintir féin, - a dheartháireacha Danny agus Eoiní,    a dheirfiúracha Éilís agus Máirín, Seán Ó Liatháin  agus Peadar Ó Riada  a bhíodh  leis ar an ardán go minic, a chomhghleacaithe in RTÉ Paddy Glackin agus Doireann Ní Bhriain,  Seán Ó Cíobháin  a d’oibrigh leis i Raidió na Gaeltachta i mBaile na nGall agus a chara go buan Páidí Ó Sé,  a bhí faoi chomaoin speisialta aige ar lá mór ina shaol iomráiteach peile féin.
Léiriú le Woodend Films, Peter Carr woodend@eircom.net 
Dhá Chúirt                    (23/11/11 9.30pm)     

Scéal scanrúil faoi  laoch leadóige a chuaigh ar an uisce bruite agus atá ligthe i ndearmad ar fad anois, beagnach.   Sa mbliain 1879,  thuill  Thomas Vere St Ledger Goold,  Éireannach, clú agus cáil i saol na leadóige. Ghlac sé páirt i bpríomh-chomórtas an domhain, Craobh Wimbledon agus d’éirigh leis dul chomh fada leis an gcluiche ceannais, áit ar chaill sé.  Bliain is fiche ina dhiaidh sin, i 1908,  bhí a cháil sna nuachtáin arís ach ar chúis eile ar fad – cúisíodh agus ciontaíodh é féin agus  a bhean i ndúnmharú foréigneach fuilteach i Monte Carlo, ionad saoire na gcearrbhach agus na ndaoine saibhre.  Daoradh chun báis é ach ansin maolaíodh an pionós sin go príosúnacht saoil ar Oileán an Diabhail, an géibheann ba bharbartha ag údaráis na Fraince.  Ragairne, andúil san alcól agus i ndrugaí a scrios a shaol agus a d’fhág ina phraiseach é – agus daoine eile millte aige freisin.  Seo a scéal. 
Léiriú le Square One Productions    0872467889  www.sq1.ie
Máire an Chlocháin Léith  (30/11/11  9.30pm)

Is nath cainte ar áilleacht mná agus ar bhrón na himirce é teideal an amhráin seo.   Fiosraíonn an clár faisnéise seo scéal an amhráin agus saol na mná a spreag é.   

Le cabhair staraithe áitiúla, faightear amach go raibh an imirce ina chuid lárnach de shaol an phobail as ar fáisceadh í agus gur minic cruatan ag baint leis an saol a bhí ag an dream a d’imigh leo as ceantar na Rosann.

Is ar an Nua Shéalainn a thug Máire an amhráin aghaidh ach ní fada an saol a fuair sí ansin ach oiread.  Maireann a cáil san amhrán a cumadh ina cuimhne agus san fhéile bhliantúil a eagraítear ina baile dúchais anois. 

Orthu sin atá páirteach sa gclár seo, tá:  Paddy Rodgers, Pat the Cope Ó Gallchóir TPE, Helen Meehan, Seán Bonner, an Dr  Éamonn Ó Ciardha agus an tOll Dáithí Ó hÓgáin

Léiriú le Scannáin Lugh Teo. info@lughfilm.com  074 9560948
Pól Ó Foighil     (07/12/11 9.30pm)
Clár faisnéise faoi fhear fuinniúil, ceannródúil, físiúil - oide scoile, bainisteoir comharchumainn, ceannródaí pobail, comhairleoir condae, ionadaí tofa ar Údarás na Gaeltachta, Seanadóir agus fear teaghlaigh.  

Seo a scéal  - á aithris ag a ghaolta, agus ag daoine a raibh aithne acu air. 

Bhásaigh Pól ‘Báinín’ Ó Foighil i Márta na bliana  2005 agus é 76 bliain d’aois. B’as Tiobraid Árann ó dhúchas dó ach is i nGaeltacht na Gaillimhe a chaith sé formhór a shaoil agus is ansin a d’fhág a shaothar a rian go láidir ar raon leathan d’imeachtaí na bparóistí ar fad inar oibrigh sé – ón Spidéal siar go Ceantar na nOileán agus amach go hInis Oírr agus Inis Meáin freisin.   Múinteoir scoile ab ea é tráth, ansin chuaigh sé i mbun comharchumann, forbairt pobail agus coláistí Samhraidh agus go leor leor eile.  Sheas sé mar iarrthóir i dtoghcháin, mar iarrthóir neamhspleách agus do chúpla páirtí éagsúil.   Thosaigh sé feachtais go leor agus ní gach ceann ar éirigh leis.  

Toghadh mar Sheanadóir é agus tharraing sé raic nuair nach raibh údaráis Sheanad Éireann sásta glacadh lena chulaith báinín mar éide oiriúnach do thionól parlaiminte! Bhain tragóid le saol a theaghlaigh nuair a chuir mac leis, Éanna, lámh ina bhás féin, tubaist a raibh Pól sásta labhairt go poiblí faoi, rud a bhí annamh ar fad ag an am.

Cruthaítear scéal Phóil Uí Fhoighil ó chomhráite lena mhuintir, lena chairde, agus le daoine nár réitigh leis freisin.     

Fuair an togra seo tacaíocht ón scéim Fuaim agus Fís  ag Údarás Craolacháin na hÉireann.

Léiriú le  Mac Dara Ó Curraidhín    macdaraocurraidhin@eircom.net
Frank Duff    (14/12/11  9.30pm)  
Nuair a bhunaigh an fear seo An Léigiún Mhuire i 1921, is doiligh a mheas gur cheap sé go mbeadh ocht milliún ball ag an eagras taobh istigh de chéad bliain, ach sin mar atá.    Le cabhair agallaimh nua le staraithe agus tráchtairí agus le seoda físe ó chartlann luachmhar an Léigiúin féin, tugann an clár nua faisnéise seo léargas dúinn ar shaol, ar chúlra agus ar chreideamh Frank Duff agus ar ról agus ar thionchar an eagrais a bhunaigh sé atá anois gníomhach ar fud an domhain.  Áirítear é ar an eagras Caitliceach is mó ar fad do thuathaigh.

Léiriú le Esras: Peter Kelly peterkelly@esras.com  01-2881939

Michael D –An  Rás go dtí an tÁras
Clár faisnéise a rianann iarracht an pholaiteora paiseanta, iarrthóir Pháirí an Lucht Oibre, Uachtaránacht na hÉireann a bhaint amach i dtoghchán na Samhna 2011.

Tá a shaol caite aige ina ionadaí poiblí – mar chomhairlreoir, mar Sheanadóir, mar Theachta Dála agus mar Aire, ag troid ar son na córa agus cearta daonna.  Seo anois é ar thóir an phoist is airde ar fad- ceannaire Stáit agus Uachtaránacht a thíre.
Léiriú le  Power Pictures. david@powerpictures.ie 091-524001

Oró Na Casaidigh        (21/12/11 9.30pm)
Clár faisnéise agus ceoil faoi cheann de na teaghlaigh ceoil is aitheanta dá bhfuil againn.

Bhog na Casaidigh ó Ghaeltacht Ghaoth Dobhair go bruachbhaile Raghnallach i mBaile Átha Cliath tamall maith de bhlianta ó shin agus thóg Seán Ó Casaide agus a bhean clann cheolmhar, ní nach ionadh, mar gur saineolaí agus cóiritheoir aitheanta ceoil ab ea Seán féin.

Bhunaigh an chlann sin grúpa agus ba ghearr gur bhain Na Casaidigh agus a gcuid ceirníní agus a gcuid  craolta teilifíse aitheantas amach sa mbaile agus i gcéin.

Sheinn an grúpa, Aongus, Seathrún, Ciarán, Fionntán, Feargus agus Odhrán  i hallaí coirme ar fud an domhain agus i láthair maithe agus Uachtaráin na tíre seo agus na Stát Aontaithe.

Tá diosca nua idir lámha acu anois – de cheol a n-athar – agus léiríonn an  clár seo – agus cuimhní cinn a máthar atá in aois 95 bliain beagnach – go bhfuil an ceol go smior iontu fós

Léiriú le The Picture House   grainne@thepicturehouse.tv
M’Athair Ray    (28/12/11 9.30pm)    

Aistear ag an gcraoltóir Aonghus Óg McAnally ar thóir a athar, an taisteoir clúiteach a bhásaigh go tobann i 1989 in aois 63 bliain.   

Leanann Aonghus rian a athar, ó Inis Eoghain go Baile Átha Cliath, go Londain agus go Nua Eabhrac agus Hollywood.  Labhraíonn sé leo sin a d’oibrigh leis ar stáitse, ar an teilifís agus i mórscannán Hollywood:  Robert De Niro – Liam Neeson - Jim Sheridan– Stephen Rea – Joss Ackland Niall Tóibín – Hugh O’Conor – Lord David Puttnam

Léiriú le Dearg Films
 deargfilms@eircom.net
Rás go Ciarraí 1987
(04/01/12 9.30pm)  
Súil siar ar an rás stairiúil a thug trí bhád mhóra as Conamara ó Árainn go Ciarraí I 1987,  An American Mór, Mac Duach agus an  MacDara.
Bhí cúrsa  100 míle rompu agus aistear 13 uair an chloig. Ní raibh fad maide rámha idir an buaiteoir agus an dara bád ag ceann an chúrsa.  Seo anois an rás ar scannán a taifeadadh ag an am agus nach bhfacthas ó shin.

Léiriú le Mikey Darba Ó Flatharta mikeydarba@eircom.net 087-7930212
Cé a Chónaigh i mo Theachsa ?  
‘Dá mbeadh caint ag na ballaí seo, nach acu a bheadh na scéalta?’ a deir an sean-nath agus féachann an tsraith seo, á cur i láthair ag Manchán Magan, le cuid den seanchas iontach sin a bhaineann le tithe áirithe a thabhairt chun solais.

Tabharfaidh sé cuairt ar na tithe le labhairt leis na húinéirí reatha ach beidh cúnamh aige freisin ó staraithe, ó chomharsana, ó ailtirí agus ón gcartlann agus é ag sníomh scéal saibhir le chéile ó fhoinsí éagsúla.  

Clár 1 
Teach Chúil an Tóir,  Móta, Co na hIarmhí   (12/01/12   10pm)
Is fada cónaí ar an láthair seo ach tá teach mór ann le tamall maith anois agus bíonn triall na maithe agus na móruaisle air, ina measc Michael Jackson agus a chlann le linn don domhan mór a bheith ar a thóir.  Chuir an saineolaí poiblíochta Dónal Scanlon comhairle ar Uachtarán na Stát Aontaithe, Bill Clinton ón áit seo freisin agus thaifead Shirley Bassey agus REM ceol ann chomh maith.  Lastar tinte fós ar Chnoc stairiúil Uisnigh in aice láimhe.

Clár 2  Cnocán Vernon – An Bhoirinn,  Co an Chláir 
(19/01/12   10pm)
Tá an teach seo ann ó 1788.   An Coirnéal Persse a thóg é, cara le George Washington.   Cheannaigh fear gaoil leis, Hugh Lane, an bailitheoir ealaíne, an teach in 1880.  Bhí seisean – agus cuid dá bhailiúchán luachmhar ealaíne ar bord an Lusitania a cuireadh go tonn poill i 1915.   Ansin fuair an Bhantiarna Gregory, bean ghaoil eile, an teach agus bhíodh triall a cairde siúd san aos liteartha  -  W B Yeats, George Russell, Sean O’Casey, JM Synge agus George Bernard Shaw – ar an teach seo ar imeall na Boirne.

Clár 3       Caisleán Bhaile na hInse, Conamara 
(26/01/12   10pm)
Suite ar bhruach abhann agus locha agus neadaithe sa choill i gceantar sléibhe, ní hiontas ar bith gur tháinig agus go dtagann daoine chuig an áit álainn seo ar thóir suaimhnis agus caitheamh aimsire.  Ina measc sin bhí an Prionsa Ranji, fear a raibh saibhreas iontach aige agus tóir ar chruicéad, ar iascach agus ar bhéile blasta nuair a thagadh sé ar cuairt cheithre scór bliain ó shin.  I bhfad roimh sin bhíodh fear uasal eile sa cheantar seo, an duine ba cháiliúla de na Máirtínigh, “Humanity Dick”, an feisire áitiúil parlaiminte, fear a sheas an fód ar son chearta ainmhithe beagnach dhá chéad bliain ó shin.  Deirtear go raibh caidreamh collaí grá ag a bhean le Wolfe Tone agus gurbh é Tone athair an linbh is túisce a saolaíodh di.

Clár 4     Éamon Morrissey  Achaidh Mheánach,  Co Chill Mhantáin  (02/02/12   10pm)
Tá an teach seo suite go doimhin sna sléibhte agus é ann le dhá chéad bhliain.    De bhrí go raibh sé deacair ag na húdaráis dul chomh fada leis, is sa cheantar seo is faide a mhair an sean-chultúr Gaelach sa taobh seo tíre agus is ann a d’fhaigheadh meirligh tearmann agus dídean.  Tá go leor ráthanna agus liosanna sa timpeall agus chreid  muintir na háite go láidir iontu, ina measc an t-úinéir reatha, an t-aisteoir aitheanta, Éamon Morrissey.   

Clár 5
  Teach Chill an Ridire  Co. Chill Mhantáin 
(09/02/12   10pm)
Tá an teach seo luaite le trodaíocht agus le scannánaíocht.   Is iomaí radharc  scannáin a léiríodh anseo -Far and Away, Excalibur, The Tudors   agus Camelot. Is fada clann Brabazon ina  chónaí anseo agus is cosúil go raibh baint ag aighneas faoin talamh le cinneadh an Rí Annraí VIII scaradh le hEaglais na Róimhe breis is chúig chéad bliain ó shin.

Clár 6       An Blascaod Mór,   Co  Chiarraí 
(16/02/12   10pm)
Bhí an t-oileán seo ann i ngan fhios don saol, cuid mhór, go dtí gur thosaigh scoláirí ar nós an tSasanaigh, Robin Flower, ag triall air céad bliain ó shin.  Scaip a cháil agus thuill na leabhair a foilsíodh ó pheann na n-oileánach breis clú dó.  Ansin, i lár an chéid seo caite, bheartaigh an Rialtas  gur fearr an saol a bheadh ag oileánaigh dá mbogfaidís go dtí an mórthír.  Tréigeadh an Blascaod i 1953 agus níl buan-chónaí air ó shin.   

Ach maireann a cháil agus tá macalla na staire agus na litríochta le brath go láidir ann.  Tugann  Lís Ní Dhálaigh, bean de bhunadh an oileáin,  Manchán ar cuairt chuig teach a muintire ar an oileán agus roinneann leis cuid den seanchas a bhaineann leis agus  a cheangal leis an bhfonn draíochta Port na bPúcaí  agus leis an oileán in aice leis Inis Mhic Aoibhleáin!

Clár 7
   Caisleán an Ghleanna, Co.  Luimnigh 
(23/02/12   10pm)
Is leis na Gearaltaigh, Ridirí an Ghleanna, an foirgneamh seo, atá suite ar bhruach theas inbhear na Sionainne leis na céadta bliain.  Thuill ridirí éagsúla cáil ar chúiseanna  éagsúla, ina measc, an cúigiú ridire is fiche,  Eoghan, Ridire na mBan, (1791-1854) Gaeilgeoir líofa  a raibh cáil na collaíochta air.  Dá ainneoin sin chinntigh sé go bhfiosrófaí bás Ellen Hanley, an Colleen Bawn  a spreag an dráma cáiliúil le Dion Boucicault.   

Tá  a cháil féin mar shaineolaí staire agus earraí seanda agus ealaíne  ar an Ridire reatha, Deasún, agus ar fhearcéile a iníne, Dominic West, an t-aisteoir aitheanta.  (The Wire, The Hour).

Clár 8 Caisleán Bheann Éadair;

(08/03/12   10pm)
Cé nach bhfuil an t-áras seo ach cúpla míle soir ó lár na príomhchathrach, is beag rian den chathair atá ann  mar go bhfuil sé suite i measc na gcoillte agus na gcnoc. Ag teaghlach St Lawrence atá an  áit seo ó 1177 agus seo an chéad uair riamh cead tugtha isteach ann do chriú teilifíse.

 

Tráchtfaidh Manchán ar scéal iontach an airm Éireannach 4,000 fear a rinne ionradh ar Shasana sa cúigiú aois déag – agus ar an réamhfhógra a thug Tiarna Bheann Éadair do Rí Shasana faoin ruathar.  Céad bliain ina dhiaidh sin, d’fhuadaigh Gráinne Mhaol oidhre an Chaisleáin seo agus bhí baint ag an údar cáiliúil Jonathan Swift leis an áit céad go leith bliain ina dhiaidh sin arís.  Níos gaire dár ré féin, thaifead an t-amhránaí Bing Crosby eagrán dá chláracha speisialta ceoil sa gCaisleán 1966.    

Clár  9  Coill an Bhrúnaigh,  Inis Córthaidh, Co Loch Garman  (08/03/12   10pm)
Teach galánta ó ré Victoria é seo a bhí seal ina shanatóir téarnaimh ag lucht eitinne seasca bliain ó shin. Meánscoil Gharman, scoil lán-Ghaelach atá lonnaithe ann anois.   Is ann freisin a rugadh Eileen Gray – ailtire agus dearthóir troscán sna 1930í a bhfuil cáil dhomhanda ar a saothar ach ar beag cainte a bhíonn uirthi ina tír dhúchais anois.  Bhain cathaoir dá cuid  €21.9m amach cúpla bliain ó shin, an praghas is airde riamh ar bhall troscáin.  Feicfear freisin sa chlár seo teach eile atá luaite léi,   E 1027,  an teach cáiliúil a thóg sí sa Phrovence i ndeisceart na Fraince agus tá ina shéadchomhartha náisiúnta sa tír sin agus athchóirithe ar fad le deireanas.

Clár 10
    Caisleán Léim Uí Bhánáin, Co Uíbh Fhailí  (15/03/12   10pm)
Tá cáil an dúnmharaithe agus na dtaibhsí ar an bhfoirgneamh seo atá neadaithe I lár coille i gceartlár na tíre.   Thángthas ar chual cnámh san íoslach le gairid.  Seans go raibh siad ann le trí chéad bliain.   Bhí droch-cháil ar an áit ariamh agus tá seanchas áitiúil ann faoi shagart a cuireadh chun báis agus faoi dheartháireacha  Tom Dubh ó Cearúil.    Fiosraíonn Manchán an bhaint atá ag an áit, b’fhéidir, le Napolean Bonaparte.

Clár 11  Teach na Ríseach  – An Daingean, Co Chiarraí  (22/03/12   10pm)
Bhíodh trádáil rialta fíona ag na Rísigh leis an bhFrainc san am atá caite.  Chruthaigh duine den teaghlach chomh maith sin gur bhronn an Pápa teideal oinigh air.  Bhí baint ag an teaghlach freisin le plean chun Marie Antoinette, céile rí na Fraince in am na Réabhlóide i 1789, a tharrtháil  agus a fhuadach as an tír ar bord loinge leis na Rísigh.  Dá n-éireodh leis an bplean, bhí an teach sa Daingean cóirithe go speisialta di.

Clár 12   Teach Kinlay   - Sráid an tSeamlais,  Baile Átha Cliath 2 (29/03/12   10pm)
Tá an teach seo suite sa chuid is sine den phríomh-chathair.  Thángthas ar iarsmaí Lochlannacha ar an láthair seo ón mbliain 800AD.  Bhí teach striapachais ag Dorcas Kelly ann  san ochtú céad déag agus is cosúil go raibh nós aici cuid dá cliaint a mharú chomh maith.   Dílleachtlann Phrotastúnach ab ea an foirgneamh reatha,  The Harding Home,  nuair a tógadh é in 1871.

Fuair an togra seo maoiniú ón scéim Fuaim agus Fís ag Údarás Craolacháin na 

hÉireann agus Alt 481    
Léiriú le Tile Films   Ruán Magan 
B’í  Mo Mhamó Í                          
Bhí/tá Mamó againn ar fad ach an raibh/bhfuil aithne againn i gceart uirthi nó an raibh saol suimiúil aici roimh ár linn atá ceilte orainn?  Tugann an tsraith seo deis do roinnt daoine aitheanta dul siar ar thóir a seanmháthar agus cur lena gcuid eolais faoin saol a bhí aici.

Léiríonn an turas pearsanta seo gné eile ar fad de shaol Mhamó agus gréasán cairde agus teagmhálacha a chuirfidh iontas agus gliondar uaireanta, ar an ngarmhac nó iníon.

Tarraingníonn an clár ar agallaimh nua, ar ábhar cartlainne, griangrafanna pearsanta, fístéip bhaile agus seanchas na muintire.  Músclaítear mothúcháin, fiosracht, greann agus bród, ní amháin sna daoine atá rannpháirteach ach sa lucht féachana chomh maith!
Rannpháirtithe:
Cormac De Barra (ceoltóir agus craoltóir)  & Róisín Ní Shé (Uí Thuama)

Deirdre Stuart & Caitlín Kingston

Manchán Magan (údar agus craoltóir) & Síghle Humphreys

Úna Ní Chíosáin & Mairéad Ní Ghráda

Clíodhna Ní Chinnéide & Cáit “An Bhab” Feiritéar

Léiriú le cliodhnak@gmail.com
Taisce na Tuaithe               Déardaoin ó 17/11/11
Pilib Mac Cathmhaoil ar thuras eile thart ar na cúlbhóithre in Éirinn ag cuartú taisce rúnda: scéalta, carachtair agus áiteanna iargúlta.  

Rachaidh sé go Fearmanach, áit a dtugann John Carron meá agus brioscaí traidisiúnta do Philib. Téann oideas na mbrioscaí siar go Cath na mBrioscaí 1594. Sna hUaimheanna ag an Áirse Marmair téann Pilib ar thuras beag rómánsúil, rud a chuireann iontas ar a óstach Derry Scanlon.  (17/11/11 8pm)
Go dtí an Lú,   áit a dtaispeánann Tim Mullin, iar-oifigeach custaim, áit a bhí iontach gnóthach ag lucht na smuglála. Insíonn sé dúinn faoi na rudaí iontacha a bhí á smugláil thar teorainn. Tugann peileadóir an chontae, Ronan Green é chomh fada le  habhainn na Fáine le cuiliascaireacht a thriail ach is mó cuileoga ná iasc a fhaigheann Pilib.   (24/11/11 8pm)
Go Doire agus is é an chéad stad atá againn ná fánaíocht thart ar na ballaí clúiteacha le Fearghal Mag Uiginn, duine áitiúil.   Insíonn sé do Philib faoin chogaíocht a tharla taobh leis na ballaí seo.  Insíonn Dermot Kelly scéal níos nua-aimsire faoi Dhoire le linn an Dara Cogaidh Domhanda agus tugann chun cuimhne atmaisféar, scéalta grá agus  troideanna i dtithe tábhairne! (24/11/11 8pm)
Go Loch nEathach – áit a gcasann Kieran Breen air agus amach leo beirt i gcurach traidisiúnta, bád a thóg sé féin agus a chairde as an nua. Ach ar an drochuair caitheann Kieran níos mó ama ag iarraidh Pilib a choinneáil sa churach. Casann an polaiteoir Patsy Mac Giolla Eoin air agus iad ag lámhach créphlátaí agus déanann Pilib iarracht plean na bpolaiteoirí do thodhchaí an locha a fhiosrú. (08/12/11 8pm)
Go Muineachán, áit a gcastar fear air a bhailigh meall mór taisce thar na blianta. Tá suim ag Pilib i rud nó dhó ach tá sin fánach aige.   Ar an fheirm casann na cairde is fearr air, muc agus gé chomh maith lena gcomharsa, ulchabhán Bhaile Meánach. Téann Pilib go huaigh Patrick Kavanagh in Inis Caoin agus labhraíonn le Art Agnew, saineolaí ar an fhile, faoin dán le Kavanagh is fearr leis féin. (15/12/11 8pm)
Téann Pilib ar ais go hÁrainn Mhór don chéad uair le 30 bliain le fáil amach an mbeadh cuimhne ar bith air agus é ansin ina dhéagóir. Agus é ag labhairt leis na mná tí a bhí aige, Mary Lizzie agus Neilí Bheag, shílfeá nár fhág sé an t-oileán riamh.  Cloisfidh sé seanchas faoi scéal grá agus gheobhaidh cruthúnas go bhfuil grá san aer in Árainn Mhór go fóill. (22/12/11 8pm)
Léiriú le Tobar Productions/Independent Television:  028 9024668 nó damian@tobarproducions.

Comhrá
                 Déardaoin ag 7.30pm ó 23 Meán Fómhair
1. Máirín Mhic Lochlainn  
As Tóin a’Chnoic  i Ros a’ Mhíl i nGaeltacht Chois Fharraige do Mháirín, aisteoir scéalaí agus bean a bhfuil suim ar leith aici sa stair áitiúil.   Tráchtfaidh sí ar an tréimhse fhada a chaith sí  ag obair le RTÉ  Raidió na Gaeltachta  i gCasla agus ar an am ina raibh sí ina mainicín sna 1960’ídí.

2. Micheál Ó Miadhaigh 

Is as Conga  i ndeisceart  Mhaigh Eo dó, ceantar álainn ar bhruach thuaidh Loch Coirib.   Bíonn triall na mílte turasóir ar an áit gach bliain, a bhuíochas sin cuid mhaith don scannán  The Quiet Man, a taifeadadh ansin seasca bliain ó shin.  Casadh réalta an scannáin sin, John Wayne agus  Maureen O’Hara leis ag an am agus rinne sé dreas damhsa leis an mbean rua, a deir sé. 

3.  Muiris Ó Scanaill
Tréadlia  as an gClochán in iarthar Chonamara é Muiris a chaith go leor dá shaol oibre  ag taisteal an cheantair sin.  Rinne sé seal oibre i  Malta agus in  Oman  freisin.  Údar anois é a bhfuil cuimhní cinn foilsithe aige agus úrscéal idir lámha aige faoi láthair.

4.  Walter Verling 

Rugadh i Ros Mhic Thriúin  i Loch Garman é ach tá sé ina chónaí in Eochaill láimh le Corcaigh anois.  Chaith sé tréimhsí  ag múineadh ealaíne  in áiteanna éagsúla ar fud na tíre, ina measc Cluain Meala, An Cheathrú Rua  agus Eochaill.  Tráchtfaidh sé ar a ghairm mar mhúinteoir ealaíne agus ar an leas atá bainte aige as an Idirlíon chun aithne a chur ar chairde nua.

5. Paddy Fitz 

Is as Rinn Mhaoile in iarthuaisceart Chonamara do Phaddy, ar fearr le go leor daoine  “Fear an hata” a thabhairt air.  Chaith sé tréimhsí fada i Sasana agus i Stáit Aontaithe Mheiriceá, áit ar imir sé peil le foireann Nua Eabhrac.  Scéalaí, ceoltóir agus fear cuideachta é nach bhfuil drogall ar bith air a thuairimí a roinnt.
6. Máire Bríd Uí Niadh 

Is as Muicineach idir dhá Sháile i nGaeltacht na Gaillimhe  ó dhúchas di agus chaith sí tamall maith dá saol ar imirce i Sasana.   Labhraíonn sí faoi an saol ag obair i tithe tábhairne in Éireann chomh agus i Sasana.  Deirtear go bhfuil a baile dúchais ar an logainainm is faide in Éirinn

7. Pádraig Ó Máille   

Is as Doire Fheartha in aice leis an gCeathrú Rua  i nGaeltacht Chonamara  dó.   Agus é ina fhear óg, théadh sé go Sasana gach Geimhreadh ag obair sna monarchana biatais i lár na tíre sin, fostaíocht shéasúrach a bhí coitianta ag fir Chonamara ag an am.    Phós sé féin agus a bhean, Nóra, taobh istigh de  chúig seachtainí tar éis dóibh bualadh lena chéile.

8. Tom Kenny 

Duine den teaghlach cáiliúil as cathair na Gaillimhe a bhfuil gnó leabhar idir lámha acu le seasca bliain anois.   Staraí áitiúil aitheanta é ar a chathair dhúchais agus tá saineolas aige ar na pearsain cháiliúla liteartha a raibh baint acu leis an gcathair, Pádraic Ó Conaire, mar shampla.  Tá cuimhní gléineacha pearsanta aige ar an gcathair sin mar a bhí i lár an chéid seo caite. 

9.  Eoghan Mac Gairbheith  

Is as  Loch an Iúir, i nGaeltacht Thír Chonaill dó.  Fear an phoist é  i gceantar Anagaire ansin ampos.  Tráchtfaidh sé ar an obair sin chomh maith lena ról eile mar shaoririseoir.  Tá suim ar leith aige i ngrianghrafadóireacht.  Tá beirt mhac óga  aige a bhfuil  a ngnó féin bunaithe acu.

10.  Séamus Ó Méalóid 

Is as Gaeltacht na Mí dó anois tar éis dá mhuintir bogadh as Conamara i 1959.  Mar Gharda a chaith sé  cuid mhaith dá  shaol oibre, tamall  ina bhleachtaire agus tréimhse fhada ina thiománaí d’Airí Rialtais.
11. Dónal Donnelly 

Is as Tír Eoghain ó dhúchas dó as tá s ina chónaí i mBaile Átha Cliath  anois le fada.  Chaith sé seal san IRA agus bhí sé gníomhach i bhfeachtas na Teorann 1956-1962  agus chaith  cúpla bliain sa bpríosún  ar Bóthar Chroimghlinne i mBéal Feirste go dtí gur éalaigh sé as.

12.  Bríd Cranitch

Ceoltóir as  Corcaigh a bhfuil  roinnt mhaith taistil déanta aici ag ceol.  Tráchtfaidh sí ar an seal a chaith sí  san Iodáil mar bhall de ghrúpa ceoil. Tá sí ag obair sa chultúrlann i mBaile Bhuirne i nGaeltacht Mhúscraí anois.

13.  Seán Ó Muimhneacháin

Is as Cill na Martra i nGaeltacht Mhúscraí do Sheán, fear mór drámaíochta agus filíochta.  Freastalaíonn sí ar Oireachtas na Gaeilge go rialta.  Tráchtfaidh sé ar a shaol mar mhúinteoir agus ar thuras suimiúil a thug sé Nollaig amháin,  sa gclochar i New Orleans Mheiriceá,  áit a bhfuil a dheirfiúr ina bean rialta.

14.  Beartlaí Seoighe 
Is as Corr na Móna i nDúiche Sheoigheach  do Beartlaí, Garda a chaith tréimhsí ar Oileáin Árann,  i gCiarraí agus i gConamara.  Déanfaidh sé cur síos ar chuid de na cleasanna a bhíodh ag muintir Chonamara le lucht déanta an phoitín a chur ar an eolas go raibh ruathar Gardaí faoi  bhealach chucu.   Tugann sé faoi oilithreacht go Lourdes go minic freisin agus is breá leis amhránaíocht.
15.  Bláthnaid Ó Brádaigh 

Bean a bhfuil a saol caite aici ag obair i ngluaiseacht na Gaeilge i mBaile Átha Cliath. Is as contae Aontroime ó dhúchas di ach fuair sí oideachas trí Ghaeilge i Scoil Lughaidh i gCo Mhuineacháin.   Poblachtach ab ea a hathair a chabhraigh le Éamon De Valera éalú as príosún Lincoln i Sasana. 

16. Tomás Mac Lochlainn   

Is as   Maigh Cuilinn i gConamara  dó ó dhúchas  ach tá sé ina chónaí ar an gCnoc Breac anois.     Is saineolaí ar chapaillíní Chonamara é a bhfuil an domhain siúlta aige mar mholtóir ag taispeántais capall.    Tá leabhar scríofa aige ar oidhreacht na gcapaillíní ina cheantar dúchais.    Is cuimhneach leis Danmhairgeach ag ceannach dhá scór capaillín  óna athair nuair a bhí sé ina ghasúr.   Peileadóir cumasach ab ea é lena linn agus tá cúpla maratón rite aige le blianta beaga anuas.

17.  Brian Ó Baoill

Cé gur i mBealach an Doirín ar theorainn Mhaigh Eo agus Ros Comáin a tógadh é,  is i nGaeltacht Chois Fharraige atá formhór a shaoil caite aige.  Is údar agus feachtasóir Gaeilge agus gníomhaí pobail é.  Chaith sé mí i bpríosún nuair a dhiúltaigh  sé ceadúnas teilifíse a cheannacht mar agóid in aghaidh an easpa clár Gaeilge ar RTÉ ag an am. Chaith sé seal ag obair i Londain agus i gCeanada freisin.

18. Danny Maidhcí Ó Súilleabháin 

Is as Cúil Aodha i nGaeltacht Mhúscraí ó dhúchas dó, duine de theaghlach aitheanta amhránaíochta, seanchais agus ceoil a bhfuil cáil idirnáisiúnta air.   Chuaigh oidhreacht cheoil a mhuintire  i bhfeidhm go mór ar Sheán  Ó Riada.   Is iomaí áit ar fud an domhain ar sheinn sé amhrán ann,  ina measc and Grand Old Oprey i Nashville  Tennessee agus an Staid Náisiúnta i mBaile Átha Cliath.

19. Seán Mac Thaidhg

Is as Baile an Scotaigh i gCo Mhuineacháin dó,  Uachtarán Chumann Lúthchleas Gael 2000-2003.  Múinteoir scoile é ó thaobh gairme a bhfuil go leor dá shaol caite aige le CLG ag an uile leibhéal.   Bhí sé ina bhainisteoir ar fhoireann peile a chontae dúchais ar feadh tamaill freisin.

20.  Jim Boland  
Ciarraíoch é ó dhúchas, iarGharda  a chaith tréimhsí oibre i nGaillimh agus cois teorann.  Ba é agus  comhghleacaí leis   a ghabh  Shaw agus Evans, beirt Shasanach a dhúnharaigh beirt bhan   agus a chaith corp duine acu i Loch Eidhneach i gConamara  breis is dhá scór  bliain ó shin.  

21. Éamonn Ó Flannagáin
Is Bleá Cliathach go smior é an fear seo a chuaigh ar scoil  i Sráid an tSirriam i gcroílár na cathrach.  Is i ngaráiste Vauxhall+Bedford i lár na cathrach a fuair sé a chéad phost , a bhuíochas sin don sagart áitiúil, a labhair thar a cheann. 
22. Joe Cleary 

Is Uíbh Fhailí dó agus é ina phríomhoide ar Scoil Náisiúnta  Mhuine Gall ansin.  Tá dlúthbhaint aige le CLG agus is iarbhainisteoir ar foireann mionúir an chontae é. Tráchtfaidh sé ar an lá mór i stair an bhaile nuair a tháinig an t-Uachtarán Obama ar cuairt ann.  Chabhraigh Joe leis an Uachtarán le foghraíocht na Gaeilge.

23. Úna Uí Lachtnáin

Is as Co Mhuineacháin ó dhúchas di ach tá formhór a saoil caite aici i mBaile Átha Cliath.  Tá dlúthbhaint aici le Oireachtas na Gaeilge, féile ar fhreastail sí uirthi den chéad uair i  1952.   Bhí sí ina hUachtarán ar an Oireachtas agus phós sí a céile,  Seán ‘Dublin Bay Rockall’  taobh istigh de naoi mí tar éis bualadh leis den chéad uair.  Bhí seisean ina Mhéara ar an bpríomhchathair lena linn agus ina Theachta Dála freisin.

24. Tiarnán de Hál 

Is as Co Chill Mhantáin dó, fear ar bhain go leor bróin lena shaol le blianta beaga anuas de bharr tubaiste inar maraíodh a bhean chéile agus leanbh i dtimpiste, rud a ghoill go mór air.   Is breá leis bheith ag rith  agus ag rothaíocht timpeall na tíre.

25. Tón ‘Mór’ Ó Flatharta  
Is as Inis Mór, Árainn  dó agus is iomaí deis a thapaigh sé dá shlí mhaireachtála ar an oileán sin – ag iompar turasóirí le carr agus capall agus mar iascaire.  Bhain tragóid dá shaol nuair a báthadh mac leis agus é ina pháiste.

26.  Mary O’ Toole

Is as Cill Chiaráin i nGaeltacht Chonamara di agus tá deich mbliana fichead dá saol caite mar bhean an tí ag scoláirí Gaeilge an tSamhraidh.  Is minic í ar oilithreacht go Medjugorie freisin.

27. Dr Eithne Conway McGee 

Dochtúir teaghlaigh í a bhfuil go leor dá saol oibre caite aici gcathair na Gaillimhe.  Bhí sí ina dochtúir sa Spidéal i nGaeltacht Chonamara ar feadh tamaill freisin.  Chosc rialacháin na linne uirthi leanacht lena cuid oibre ansin.

28. Meaití Joe Shéamuis 

Craoltóir agus ceoltóir aitheanta as Cois Fharraige i nGaeltacht na Gaillimhe a  chaith formhór a shaol oibre le Raidió na Gaeltachta.  Bhí sé ar dhuine den seachtar Clár-Reachtaire a hearcaíodh ag bunú na seirbhíse sin a tháinig ar an aer Domhnach Cásca 1972.   Fonnadóir, píobaire agus bailitheoir ceoil  é a bhuaigh sár-ghradam na hamhránaíochta sean-nóis, Corn Uí Riada ag Oireachtas na Gaeilge i gCorcaigh i 2001.
29. Maidhc P. Ó Conaola
Is as an Sídheán, láimh leis an Spidéal i nGaeltacht na Gaillimhe dó.   Chaith sé tamall ag múinteoireacht sular ceapadh é mar dhuine den seachtar Clár-Reachtaire do bhunú Raidió na Gaeltachta  i 1972.  Deir sé gurbh  í an aisteoireacht a chéad ghrá agus tá deis anois aige scóp a thabhairt don bhua sin i ndrámaí stáitse, teilifíse agus scannán.  Is breá leis rásaí curachaí freisin.

30. Máire Úna Ní Bheaglaoich

Is as Baile na nGall i nGaeltacht   Chorca Dhuibhne  í an bhean seo ó dhúchas a bhfuil a saol caite aici i mBaile Átha Cliath. Bíonn sí ag seinm cheoil go laethúil ar cheann de na sráideanna is gnóthaí sa tír.  Tráchtfaidh sí ar a hóige, ar fheachtais polaitiúla a mbíonn baint aici leo agus  ar an ngrá.

31. Diarmuid Mac an Adhastair
Aisteoir agus ceardaí cumasach adhmaid as Béal a’ Daingin i gCeantar na nOileán i nGaeltacht Chonamara é.   Bhí teach ósta agus halla rince cáiliúil ag a mhuintir agus tá cuimhne ghléineach aige ar ré órga na mbannaí ceoil ansin agus triall na mílte ar Hallan an Daingin lena bhfeiceáil.   Tá ról lárnach aige sa sobaldhráma teilifíse Ros na Rún le sé bliana déag agus ghlac sé páirt i scannáin cháiliúla freisin.

32.
Marion Broderick   

Is ó Pháirc na Sceiche ar imeall chathair na Gaillimhe ó dhúchas ach tá a saol caite aige mar dhochtúir teaghlaigh ar Oileáin Árann.  Tráchtfaidh sí ar an bpost dúshlánach atá aici agus ar na deacrachtaí taistil a bhaineann le bheith ag iarraidh seirbhís leighis a sholáthar do ar thrí oileán, go háirithe agus an aimsir garbh.

33.  Gabriel Rosenstock     

Is as Luimneach ó dhúchas dó agus d’fhreastail sí ar Ollscoil Chorcaí, áit a raibh sé ar dhuine den ghlúin chumasach filíochta a bhláthaigh ansin.  Is ar oileán Jersey a casadh a mháthair agus a athair ar a chéile den chéad uair ar oileáin Jersey.   Báthadh deartháir leis nuair a bhí Gabriel ina pháiste.  Tá cónaí air le fada i mBaile Átha Cliath ach is breá leis bheith ag taisteal an domhain.

34  Conall Ó Cuinneagáin 

Is as an Charraig Dún na nGall  ó dhúchas é ach chaith sé formhór a shaoil oibre, beagnach leathchéad bliain, mar dhochtúir teaghlaigh sa Spidéal i nGaeltacht na Gaillimhe.  Tráchtfaidh sé ar a óige i dTír Chonaill agus ar an seal a chaith sé ag obair sa Nigéir nuair  a cháiligh sé mar dhochtúir ar dtús.

35.  Peadar Mac an Iomaire 

Is as an gCnoc  i gCois Fharraige i nGaeltacht na Gaillimhe dó agus é díreach imithe amach ar pinsean óna phost mar Príomhfheidhmeannach ar Acadamh na hOllscolaíochta Gaeilge in Ollscoil na hÉireann, Gaillimh.  Bhí dlúthbhaint aige le bunú an Acadaimh sin agus le gnéithe eile de chur chun cinn na Gaeilge ina cheantar dúchais, san Ollscoil agus go náisiúnta.  Sheas sé mar iarrthóir do Ghluaiseacht Chearta Sibhialta na Gaeltachta i 1969 agus bhain an vóta a fuair sé preab as na páirtithe bunaithe.

36.  Gearóid Ó Murchú
Bleá Cliathach é atá ina chónaí i nGaeltacht Chois Fharraige le fada anois agus an siopa aitheanta  ‘An Spailpín Fánach’ bunaithe aige agus ag éirí go maith leis ann.   Amhránaí  cumasach é freisin leis an ngrúpa ceannródúil Gaeilge  Na Fíréin. Tráchtfaidh sé ar a óige sa bpríomhchathair agus ar a thréimhse san Arm.

An Scoth don Fhómhar

     

· Rugbaí Beo.  Beochraoladh ar a 25  cluiche ar a laghad ó  Shraith  rugbaí  RaboDirect PRO12  ina measc an cluiche idir cúigí Laighean agus Mumhan ó Staid Aviva,  4 Samhain .   
· Iarchraoladh ar iomlán n a himeartha ó 24  cluiche i gCorn Rugbaí an Domhain sa Nua-Shéalainn,  ó thús go  deireadh,  ina measc cluichí uile na hÉireann.

· Cearta eisiacha saor-theilifíse ar bhuaicphointí ar Chorn Rugbaí Heineken agus Corn Dúshláin Amlin.

· Beochraoladh eisiach ar na Cluichí Comhrialach Peile  Éire v An Astráil Satharn 28 Deireadh Fómhair agus 4 Samhain.
· GAA 2011
Uair an chloig de bhuaicphointí ó chluichí móra an deireadh seachtaine. Gach Luan 8.30pm.
· Cluiche Ceannais na hÉireann in Iomáint Faoi 21, urraithe ag Bord Gáis.   Beochraoladh eisiach teilifíse.
· Domhnach 4 Meán Fómhair.   Cluiche Ceannais Iomána na hÉireann ag 7pm,   Iarchraoladh ar iomlán na himeartha idir Cill Chainnigh agus Tiobraid Árann le tráchtaireacht Ghaeilge. 
· Domhnach 18 Meán Fómhair.   Cluiche Ceannais  Peile  na hÉireann @7pm,   Iarchraoladh ar iomlán na himeartha le tráchtaireacht Ghaeilge. 
· GAA Beo  - craoladh beo eisiach teilifíse  ar na cluichí Gaelacha, Meán Fómhair- Bealtaine.  Is ar Pheil na mBan agus ar Chraobh Club AIB i bpeil agus in iomáint a bheidh an bhéim idir Meán Fómhair agus Nollaig 2011  cluiche mór beo gach Domhnach.
· Domhnach 25 Meán Fómhair,  Cluichí Ceannais na hÉireann i gCraobh TG4  i bPeil na mBan.  Beochraoladh eisiach teilifíse ar lá mó peile na mban i Páirc an Chrócaigh. 
Sé lá beochraoladh ar Fhéile Rásaíocht Capall Lios Tuathail,  12-17 Meán Fómhair.  Is é an Guinness Kerry National Steeplechase ar an gCéadaoin buaic na féile, rás ar fiú  €160,000 é agus is í an Aoine 17 Meán Fómhair Lá na mBan. 

· Seó Spóirt  réamhfhéachaint gach Aoine ar imeachtaí móra spóirt an deireadh seachtaine, á chur i láthair ag Dara Ó Cinnéide (Aoine 8.30pm.

· Aussie Rules AFL buaicphointí na seachtaine ó pheil na hAstráile gach oíche Dhéardaoin.  Ní fada uainn an Grand Final sa MCG i Melbourne –  áit a mbeidh na himreoirí is fearr le feiceáil roimh theacht go hÉirinn do na Rialacha Idirnáisiúnta faoi cheann seachtaine.
· Ceist GAA le Hector:   séasúr nua de thráth na gceist do chlubanna CLG.
· Laochra Gael:   Séasúr eile de chuimhní cinn agus ómós do mhór-imreoirí peile agus iomána ón am  atá caite, ina measc  DJ Carey, Dan Shanahan, Jimmy Barry Murphy, Mikey Sheehy, Oisín McConville agus Liam Hayes.  Tugann na fir féin, a gcomhghleacaithe, a gcéilí comhraic agus tráchtairí aitheanta a mbreithiúnas féin orthu le cabhair ó mhíreanna ón gcartlann spórt  dá gcuid imeartha.  

RUGBAÍ BEO

Tá clúdach rugbaí ag filleadh ar an teilifís saor go haer ó thús an Fhómhair seo nuair a chuirfear tús le beochlúdach TG4 ar an séasúr nua sa tSraith RaboDirect Pro12/

Beidh cluichí den scoth ag na foirne Éireannacha sa tsraith  á mbeochlúdach ag TG4 gach deireadh seachtaine den chomórtas seo, ag tosnú le beochlúdach ó Pháirc Musgrave ar chluiche na Mumhan in aghaidh Dhragúin Gwent na Breataine Bige  Dragons ar an Satharn 3 Meán Fómhair  7:15pm. 
Beidh 22 cluiche sa tSraith seo ar fad, imreofar cluichí leath-cheannais idir an cheithre fhoireann is airde pointí ansin agus imreofar an cluiche ceannais i ndeireadh na Bealtaine 2012. 

Is é Gearóid Mac Donncha an tráchtaire agus is í Máire Treasa Ní Dhubhghaill an láithreoir.

Babhta  1

Satharn  3 Meán Fómhair
Mumha v Dragons,   Beo ó Pháirc Musgrave  7:15pm


Babhta  2
Satharn  10 Meán FómhairConnacht v Scarlets, Beo ón  Sportsground  3:00pm
Babhta  3
Satharn  17 Meán Fómhair     Mumhan v Scarlets, Beo ó Pháirc  Musgrave  7:15pm


Babhta  4
Satharn  24 Meán Fómhair
    Scarlet’s v Laighin, Beo ó Parc y Scarlets  6:25pm
Babhta  5
Domhnach 2  Deireadh Fómhair
Ospreys v Connachta,  iarchraoladh ó Staid na Saoirse 3:45pm 
Babhta  6
Satharn  8 Deireadh Fómhair
Laighin v Connachta, Beo ón RDS 4:30pm

Babhta  7
Aoine 28 Deireadh Fómhair Mumha v Aironi, Beo ó  Pháirc Musgrave   8:00pm


Babhta  7
Aoine 28 Deireadh Fómhair
Dún Éidean v Laighin  (iarchraoladh tar éis chluiche na Mumhan) 
Babhta  8
Aoine   4   Samhain
   Laighin v Mumha, Beo ó Staid Aviva Stadium  7:30pm
Babhta  9 Satharn  26 Samhain
Mumha v Edinburgh, Beo ó Pháirc Thuamhain  8:00pm
Babhta  9  Satharn  26   Samhain Connachta v Ospreys, Beo ón Sportsground  6pm
Babhta  10
Aoine 2   Nollaig

Laighin v Blues, Beo ón RDS  7:35pm


Babhta  11
Dé Luain 26 Nollaig 

Mumha v Connachta, Beo ó Pháirc Thuamhain  7:15pm
Babhta  12
Domhnach 1  Ean 2012 
Connachta v Laighin, Beo ón  SportsgBabhta   4:30pm
Babhta  13
Eanáir 2012
  Cardiff Blues v Laighin, Beo ó Staid na Cathrach, Cardiff Stadium

CORN RUGBAÍ AN DOMHAIN 2011 
CLÚDACH TG4

Iarchraoladh iomlán ar 24 cluiche ón Nua Shéalainn ar an gcomórtas  rugbaí is tábhachtaí ar fad, á chur i láthair ag Máire Treasa Ní Dhubhghaill, le tráchtaireacht ó Ghearóid Mac Donncha agus Garry Mac Donncha, le hainailís ó Eoghan Ó Neachtain agus Éamonn Molloy.
Clúdach ar  TG4
Aoine 9  Meán Fómhair 

An Nua Shéalainn v Tonga
                    11:30am

Satharn 10 Meán Fómhair

Fiji v Namibia


Satharn  10 Meán Fómhair 
An Airgintín v  Sasana 


11:30am

Domhnach 11 Meán Fómhair
Éire v USA 


Domhnach 11 Meán Fómhair 
Afraic Theas v An Bhreatain Bheag 
11:30am

Satharn  17 Meán Fómhair

Afraic Theas v Fiji


Satharn  17 Meán Fómhair 
An Astráil v Éire



11:30am

Domhnach  18 Meán Fómhair  
An Bhreatain Bheag  v Samoa


Domhnach 18 Meán Fómhair 
An Fhrainc v  Canada


11:30am

Satharn  24 Meán Fómhair 
Sasana v An Rómáin


Satharn  24 Meán Fómhair 
An Nua Shéalainn v  An Fhrainc   
11:30am
Domhnach 25 Meán Fómhair
Éire v An Rúis 

Domhnach 25 Meán Fómhair
An Airgintín v Alba 



10:10am

Satharn 1 Deireadh Fómhair 
An Astráil v An Rúis 

Satharn 1 Deireadh Fómhair1
Sasana v Alba 



10:30am

Domhnach 2 Deireadh Fómhair 
An Bhreatain Bheag v Fiji


Domhnach 2 Deireadh Fómhair
Éire v  An Iodáil 
  


10:30am

Satharn 8 Deireadh Fómhair 
Ceathrú-Ceannais 1  

Satharn 8 Deireadh Fómhair 
Ceathrú-Ceannais 2 


 10:30am

Domhnach 9 Deireadh Fómhair 
Ceathrú-Ceannais 3 






Ceathrú-Ceannais 4



  10:30am

Satharn15  Deireadh Fómhair 
Leath-Cheannais 1



11.00am

Domhnach 16 Deireadh Fómhair Leath-Cheannais 2    


11:00am

CORN HEINEKEN CUP AGUS CORN AMLIN 2011/12

BUAICPHOINTÍ AR TG4

Tá cearta eisiacha iarchraolta ag TG4 ar chluichí sa dá chomórtas seo ar feadh tréimhse trí bliana ag tosnú le séasúr 2011/12.    Fágann seo go bhfuil cearta ag TG4 anois ar an trí chomórtas Eorpach do rugbaí na gclub gairmiúil

Is é Corn Heineken Cup príomhchomórtas na gclub san Eoraip agus den chéad uair riamh, beidh na cúigí Éireannacha ar fad páirteach ann an séasúr seo.

Dar ndóigh ag cúige Laighean atá an chraobh faoi láthair agus cuirfidh na Laighnigh tús lena gcosaint  lena dturas go Montpellier don chluiche i mBabhta  1 ar an Satharn  12 Samhain.

Imreofar cluiche ceannais an choirn 2012 i Staid Twickenham i Londain i lár na Bealtaine seo chugainn.

LINN CHORN HEINEKEN CUP 2011/12 

LINN1: Mumha, Northampton, Scarlets, Castres  

LINN2: Cardiff, London Irish, Dún Éidean, Racing Metro 

LINN3: Laighin, Bath, Glaschú, Montpellier

LINN4: Leicester, Clermont Auvergne, Ulaidh, Aironi

LINN5: Biarritz, Ospreys, Saracens, Treviso

LINN6: Toulouse, Harlequins, Gloucester, Connachta

BABHTAÍ DÁTAÍ 2011/2012:
BABHTA 1
Aoine 11 / Satharn 12 / Domhnach 13 Samhain 2011

BABHTA 2
Aoine 18 / Satharn 19 / Domhnach 20 Samhain 2011
BABHTA 3
Aoine 9 / Satharn 10 / Domhnach 11 Nollaig  2011
BABHTA 4
Aoine 16 / Satharn 17 / Domhnach 18 Nollaig  2011

BABHTA 5
Aoine 13 / Satharn 14 / Domhnach 15 Eanáir 2012
BABHTA 6
Aoine 20 / Satharn 21 / Domhnach 22 Eanáir 2012
CEATHRÚ-CEANNAIS      6- 8 Aibreán  2012
LEATH-CHEANNAIS        27- 29 Aibreán 2012


CLUICHE CEANNEAIS CHORN HEINEKEN Staid Twickenham  19 / 20 Bealtaine  2012
ÉIRE v AN ASTRÁIL 

CLUICHÍ NA RIALACHA IDIRNÁÍSÚNTA 

CLG / AFL           Beo agus eisiach ar TG4, Satharn 28  Deireadh Fómhair, Satharn 4 Samhain  
Is ar TG4 amháin a bheidh an dá chluiche Rialacha Idirnáisiúnta le feiceáil ar an teilifís arís i mbliana i mí Dheireadh Fómhair.   

Is faoi shoilse  i bPáirc na nGael i Luimneach a imreofar an chéad chluiche Dé Satharn 23 Deireadh Fómhair agus seachtain ina dhiaidh sin a bheidh an dara cluiche ar bun i bPáirc an Chrócaigh, arís faoi shoilse.

s é Anthony Tohill, fear a d’imir go minic sa chód seo, bainisteoir na hÉireann arís agus é ag súil go mór  Corn Chormac McAnallen a bhuachan arís  d’Éirinn.  

Tá súil le slua mór i Staid Etihad i Melbourne don chéad chluiche, 28 Deireadh Fómhair agus arís i Staid Metricon i Carrara in oirdheisceart na hAstráile ar Chósta Óir na tíre sin. 
GAA BEO
Beochlúdach eisiach teilifíse ar mhórchluiche gach Domhnach agus iarchraoladh ar iomlán na himeartha ar chluiche eile.  I measc na gcluichí a bheidh á gcraoladh beidh cluichí ceannais contae agus babhtaí i gCraobh Club AIB.
Is é Micheál Ó Domhnaill a chuireann na cluichí i láthair le tráchtaireacht ó Bhrian Tyers agus Mac Dara Mac Donncha agus bíonn anailísí aitheanta ina gcuideachta gach seachtain freisin.

Craolfaidh TG4 Cluiche Ceannais na hÉireann san Iomáint faoi 21 an Fómhar seo freisin mar aon le Cluichí Ceannais na hÉireann i bPeil na mBan ó Pháirc an Chrócaigh.

Domhnach 4   Meán Fómhair  7pm    Iomlán na himeartha ó Chluiche Ceannais Iomána Sinsear na h Éireann, Cill Chainnigh v Tiobraid Árann  le tráchtaireacht Ghaeilge ó Gharry Mac Donncha.

Satharn 10 Meán Fómhair  5pm   Beochraoladh eisiach ó Staid Semple ar Chluiche Ceannais Iomána na hÉireann, faoi 21, urraithe ag Bord Gáis  Gaillimh v Áth Cliath. 

 
Domhnach 18    Meán Fómhair  7pm    Iomlán na himeartha ó Chluiche Ceannais Peil  Shinsear na hÉireann  le tráchtaireacht Ghaeilge  ó Gharry Mac Donncha.

Domhnach 25 Meán Fómhair  12pm  Beochraoladh eisiach ó Pháirc an Chrócaigh ar Chluichí Ceannais na hÉireann i gCraobhacha  TG4 i bPeil na mBan:    Sóisir  (12pm), Idirmheánach  (2pm) agus Sinsear  (4pm)

 

Domhnach  2  Deir. Fómhair  2pm  Beochlúdach eisiach ar chluiche ceannais contae. 
Domhnach 9 Deireadh Fómhair go   Nollaig  2 pm  Beochraoladh agus iarchraoladh ar chluichí tábhachtacha  i gCraobh Club AIB.

Féile Rásaíochta Lios Tuathail   12-17 Meán Fómhair 

Tá Féile Lios Tuathail ar cheann de bhuaiceanna rásaíochta na hÉireann, ócáid ar leith i bhféilire shóisialta agus chultúrtha an Iardheiscirt.  Arís i mbliana, beidh SBB agus ceamaraí TG4 ann lena bheochraoladh, sé lá as a chéile.  Craolfar 45 rás ar fad le tráchtaireacht ó Mhicheál Ó Sé agus anailís ó Mhánas Ó Conghaile agus tuairiscí agus agallaimh ó Mhick Ó hUallacháin agus Eibhlín Ní Choisdealbha.

Is é an Guinness Kerry National Steeplechase ar an gCéadaoin buaic na féile, rás ar fiú  €160,000 é agus is í an Aoine 17 Meán Fómhair Lá na mBan.
Siamsaíocht
Glór Tíre
(Dé Céadaoin ó 14/09/11 10.30pm) 
Séasúr nua (an t-ochtú ceann) den tsraith ina bhfuiltear sa tóir ar amhránaithe nua ceol tíre in Éirinn agus ina bhfuil amhránaithe aitheanta  ag tabhairt  spreagadh agus dea-chomhairle d’iomaitheoirí sa chomórtas. Is í  Aoife Ní Thuairisg an láithreoir.
Nuair a roghnaítear iomaitheoir don chomórtas seo, ní fhágtar ina aonar é/í ach cuirtear faoi scáth réalta bunaithe é/í.  Fágann sin go bhfuil comrádaíocht bunaithe ón tús agus go bhfaigheann an t-amhránaí óg taithí agus comhairle luachmhar ó dhuine atá ag plé leis an gceird le fada agus atá i mbarr a mhaitheasa.

Ach dá fheabhas an chomhairle, is comórtas é seo agus beidh ar na hiomaitheoirí dul os comhair na moltóirí John Creedon, Charlie McGettigan agus Caitríona Ní Shúilleabháin.   

Léiriú le Gaelmedia   gaelmed4@eircom.net 

Feirm Factor

Is doiligh freagra simplí a thabhairt ar an gceist “Cé hé/hí an feirmeoir is fearr in Éirinn?” Tá an earnáil chomh hilghnéitheach agus na scileanna agus na hacmhainní is gá chomh héagsúil ins na hearnála éagsúla feirmeoireachta gur deacair an cheist a fhreagairt.

Tugann  an dáréag iomaitheoir sa tsraith seo, aghaidh ar na dúshláin éagsúla sin agus iad ag iarraidh a gcumas a léiriú, a n-easpa taithí a cheilt agus a bheith seiftiúil ag déileáil le haon laigí a thagann chun cinn

Is maith is fiú dul sa tóir ar an duais atá ar fáil don bhuaiteoir -  Land Rover Discovery !

Is í Maura Derrane an láithreoir agus tig léi a bheith báúil nó dian de réir mar a oireann don ócáid agus is é Seán Ó  Lionáird, feirmeoir as Corcaigh a buan-chompánach mar  mholtóir an séasúr seo.  Beidh aoi-mholtóirí aitheanta ag cabhrú leo ó am, go ham, ina measc Máire Ní Chochláin, iarAire Talmhaíochta, agus Éanna Ní Lamhna,  craoltóir agus saineolaí fiadhúlra.

Craolfar an tsraith nua ar TG4 in Earrach 2012

Léiriú le Good Company    info@goodcompany.ie

Garraí Glas
Séasúr eile den tsraith ar gharraíodóireacht orgánach ina bhfuil Síle Nic Chonaonaigh ar thuras timpeall na tíre ag bailiú eolais, comhairle agus sainscile ó dhaoine atá ag obair sa ngarraí glas le tamall.
Is iomaí nod a fhaigheann sí ón eolach agus í de shíor ag iarraidh cur lena tuiscint féin ar an saol orgánach.

Beidh a seanchairde Jim McNamara  agus  Gaby Weiland léi don tsraith seo mar aon le cairde nua,  Klaus Laitenberger agus fear ildánach Chúil Aodha,  Peadar Ó Riada.
Léiriu le Abú Media 

An Jig Gig                 Gach Domhnach ó 25 Meán Fómhair 7.30pm
Chuir na mílte iarratais isteach le dhá bhliain anuas ag déanamh iarrachta dul ar thóir an ghradam An Ghrúpa RinceTraidisiúnta Éireannach TG4 is fearr. Bhí gach saghas cruth agus tomhais I measc na ngrúpaí seo, ó rinceoirí aonaracha go grúpaí móra agus is é an chéad chomórtas dá leithéid ina bhfuil rinceoirí de gach aois, stíl agus eagraíocht san iomaíocht ar an stáitse céanna. Anois tá sé in am Seaimpín   2011 a aimsiú!
Feicfear na céadta rinceoir ar an stáitse leis an láithreoir Róisín Ní Thomáin agus ag coimeád súil ghéar ar na rinceoirí beidh na triúr moltóirí:
Breandán de Gallaí, príomhdhamhsóir le Riverdance  ar feadh i bhfad agus Stiúrthóir Damhsa leis an seó iontach sin anois.  Tá taithí na mblianta ag Breandán a bheith ag obair le réalta an damhsa agus aithníonn sé an scoth nuair a fheiceann sé é. 

Dearbhla Lennon, príomhdhamhsóir le Riverdance, duine de réalta an damhsa sa tír seo le blianta anuas, saineolaí a thuigeann an ealaín. 

Labhrás Shonaí Choilm Learraí, fear a bhfuil a chroí ar fad sa damhsa ar an sean-nós agus é thar a bheith dílis don tseanstíl.  Ní chuirfidh Labhrás fiacail ina bhreithiúnas.

Léiriú le Adare Productions -  Brian Graham  01-2843877 brian@adareproductions.ie 
  
Steip
            (Dé Sathairn 5 Samhain 2pm)
Ceann de bhuaiceanna na bliana anois ar TG4 é an beochraoladh ar chomórtas damhsa an tsean-nóis ag Oireachtas na Gaeilge i gCill Airne.  Ó chuir an cainéal tús leis an gcraoladh seo seacht mbliana ó shin, tá lucht féachana ard meallta aige bliain i ndiaidh bliana agus daoine faoi dhraíocht ag an spleodar, an spraoi, an tsaoirse agus an éagsúlacht a bhíonn le feiceáil ag na hiomaitheoirí, idir óg agus aosta.

Seo chugat arís i mbliana an cultúr beo, fuinniúil gan fuacht gan faitíos agus an lucht féachana ar an láthair ag gríosadh na n-iomaitheoirí chun geáitsíochta agus chun aclaíochta.  

Is é Joe Ó Dónaill fear an tí agus is spleodrach an teach é.
Ó Tholg go Tolg 

Séasúr nua den tsraith nuálach taistil agus eachtraíochta bunaithe ar an surfáil tolg.     Tá borradh agus fás as cuimse tagtha air le gairid agus ní hiontas sin mar nach mbíonn aon chostas lóistín i gceist!  Níl le déanamh ach clárú le ceann de na suímh ghréasáin a riarann an scéim, teacht ar dhuine atá sásta a sheomra spártha nó a tholg a sholáthar duit ar feadh cúpla lá agus ‘away’ leat.   Cé go dtig leat cuireadh ar ais chugatsa a thabhairt dod chara nua, níl sin éigeantach.    Tá 350,000 tolg ar fáil san Eoraip faoi na scéimeanna seo cheana féin, deirtear.

Sa tsraith nua seo, tugann an bheirt  bhan faoin Eoraip  - an láithreoir Bláthnaid Tracey agus a ceamaradóir, Laura O’Connell. Beirt chumasach iad seo bhfuil fonn siúil orthu agus cumas scéalaíochta iontu.

Níl aon teorainn lena gcúrsa agus is cinnte go mbeidh eachtraí go leor le h-aithris acu dúinn.

Léiriú le Red Pepper Productions.   martin@redpepper.ie
Thar Sáile        (Luan ó 19/09/11   8pm)
Ann Marie Ní Dhubhchóin ar camchuairt timpeall  chathracha na hEorpa agus sna Stáit Aontaithe, féachaint le bualadh le Gaeilgeoirí iontu, idir chainteoirí as Éirinn agus dhaoine nach  bhfuil aon fhuil Ghaelach iontu ach atá tar éis suim a chur sa teanga agus í a fhoghlaim freisin. 

I mbliana beidh sí ag tabhairt cuairte ar roinnt de na mór-bhailte is spéisiúla ar domhan, Nua Eabhrac, Milan, Oxford, Munich, Cardiff, Bucharest agus Philadelphia na measc. 

Déanann Ann Marie fiosrú faoin chathair féin agus faoi na hionaid ina dtagann Gaeil agus Gaeilgeoirí le chéile iontu.  Casfar go leor daoine  suimiúla uirthi, ina measc an Gael Mheiriceánach Séamus Ó Neachtain as Nua Eabhrac, fear  a bhí ag obair san ionad trádála domhanda.   Ar ámharaí an tsaoil dó, ní raibh sé ag obair ann ar an lá cinniúnach tubaisteach úd.  Chonaic sé an tragóid  ón mbruach ar an taobh thall den abhainn in Brooklyn.   Tugann Séamus Ó Fianghusa (Gael-Cóiréach) ar thuras go baile Gaelach Brooklyn  í, agus insíonn sé di faoina sheal ar dualgas san Afganastáin le hArm Mheiriceá.

I Milan, tabharfaidh sí cuairt ar La Scala, an amharclann cheoldrámaíochta is cáiliúla ar domhan, áit a bhfuil Éireannach darbh ainm James Vaughan i gceannas ar chúrsaí ceoil. 

In Oxford Shasana, casann Ann Marie ar John Carroll atá ag obair don Oxford University Press, ceann de na tithe foilsitheoireachta is cáiliúla ar domhan, agus scaoileann sé cúpla rún faoin bhfoclóir ‘Oxford English Dictionary’. 
 
Is í Caerdydd sa Bhreatain Bheag an chathair is óige san Eoraip, deirtear.  Buailfidh Ann Marie  le Céad-Aire na Breataine Bige,  Carwyn Jones, fear a thuigeann go maith athnuachan na Breatnaise ansin agus cás na Gaeilge chomh maith mar go bhfuil sé féin pósta le Gaeilgeoir ó Bhéal Feirste.
 
Is í Munich na Gearmáine príomhchathair na Baváire chomh maith. Tugann Ann Marie cuairt ar mhonarchan BMW agus tugann Ronan Brennan leis í ar camchuairt an mhúsaeim atá ag an mbranda cáiliúil gluaisteán ansin.   Agus tugann sí cuairt ar champa Géibhinn Dachau, in éindigh le  Brian Ó hEithir,  a raibh an t-ádh air nár cuireadh a sheanathair ann.


Tugann Ann Marie cuairt ar Philadelphia  sna Stáit Aontaithe. Is as an gcathair seo a d’fhás gluaiseacht na saoirse as ar shíolraigh an stát ar fad. Buailfidh sí le Joe Gallagher, Meiriceánach a thugann í ar cuairt  go Boat House Row.  Caitheann sí bricfeasta Gaelach le grúpa Gaeilgeoirí i mbruachbhaile  agus foghlaimíonn sí conas Philly Cheese Steak a chur le chéile.

In eagrán eile, tugann Ann Marie cuairt ar Bhúcairist na Rómáine. Is cathair mhór chodarsnachtaí í seo ina bhfuil daonra de beagnach dhá mhilliún.   Cloiseann sí scéalta faoi Dracula agus Ceaucescu, agus scéalta inspioráide faoin gceol agus carthanacht mhuintir na cathrach.
Léiriú le Independent Pictures. brighid.b@agtel.ie  01-7088198

Imeall                            Déardaoin ó 22 Meán Fómhair  9.30pm
Séasúr nua den tsraith sheachtainiúil ar shaol na n-ealaíon, á chur i láthair ag Tristan Rosenstock, ceoltóir cumasach é féin, dar ndóigh. 
Cuireann an tsraith ardán ar fáil d’ealaíontóirí agus tabharfar cuairt orthu agus iad i
mbun cruthaíochta, ag  ceol, ag amhrán, ag damhsa, ag scríobh, ag aisteoireacht, ag stiúradh, ag péintéireacht agus ag dealbhóireacht.  

Ealaíontóirí aitheanta a bhíonn i mbun na míreanna eile de réir mar oireann don ábhar: Sinéad Ní Mhaonaigh, Rossa Ó Snodaigh,  Theo  Dorgan, Michael Cronin, Úna Mullally agus Darach Mac Con Iomaire.

Ar na míreanna a bheidh sa séasúr nua, beidh cuairt ar an ealaíontóir Robert Ballagh ina stiúideo, siúlóid cois trá leis an údar aitheanta Colum McCann agus go leor eile.
Beidh ceol ann freisin ó leithéidí T with the Maggies, (Moya  Brennan, Mairéad Ní Mhaonaigh and Maighread & Tríona Ní Dhomhnaill).

Sa chéad chlár den séasúr nua, tugtar cuairt ar an údar Belinda McKeown ar a feirm i lár tíre agus ar  stiúideo an ealaíontóra  Seán Ó Flaithearta in Inis Mór. Beidh Liam Ó Maonlaí ag seinm leaganacha Gaeilge d’amhráin Bob Dylan freisin. 
Leiriú le  Red Shoe Productions.    Maggie@redshoe.ie

Muide Éire

Sraith faisnéise cheithre chlár a thugann léargas ar íomhá na hÉireann sna scannáin a léiríodh sa tír seo agus faoin tír seo le sé scór bliain.  Is iad na deartháireacha cáiliúla ceannródúla Lumière  a ghlac an chéad scannán riamh i mBaile Átha Cliath ina bhfeictear cóistí agus capaill ag sodar suas Shráid Sackville (Sráid Uí Chonaill mar atá ar anois) agus is iomaí sin scannán faoi Éirinn atá eisithe ó shin.

D’éirigh go maith le hÉireannaigh i dtionscal na mórscannán riamh ó shin, dar ndóigh, ar chúl an cheamara agus mar aisteoirí freisin.

Sa tsraith seo, feicfear sleachta as na scannáin sin agus tabharfaidh réalta scannán, stiúrthóirí, tráchtairí, staraithe agus saineolaithe eile a mbarúil féin ar an leas atá déanta ag an scannán don tír seo agus faoin íomhá  d’Éirinn a fheictear ar fud an domhain ina saothar.

Orthu sin atá páirteach, tá:

Cathal Black, Brendan Conroy, Roddy Doyle,  Fionnuala Flanagan, Brenda Fricker, Mick Lally, Bríd Ní Neachtain, Colm Meaney, George Morrison, Éamon Morrissey, Aidan Quinn, Bob Quinn, Robert Quinn, Stephen Rae,  Jim Sheridan and Dearbhla Walsh.

Léiriú le Underground Films & Odyssey Media  086-3587979 

Bob Quinn  - Saothar Scannán
Tugtar ómós do dhuine de na scanóirí is cáiliúla, is cruthaithí agus is ilghnéithí dá bhfuil againn leis an séasúr trí seachtainí déag seo dá shaothar.
Is le Telefís Éireann a thosnaigh Bob ach níor aontaigh sé le dearcadh coimeádach an stáisiún sin agus i 1969 d’fhág sé féin agus beirt chomghleacaithe, Lelia Doolan agus Jack White an craoltóir náisiúnta agus chuir a míshástacht in iúl sa leabhar Sit Down and Be Counted.    

Is go Conamara a bhog Quinn agus is ann atá sé ó shin, ag scannánaíocht leis de réir a mhian.  Tá drámaí, saothar fíorasach, ceol agus ábhar ealaíne curtha ar fáil aige agus é ina chrann taca ag glúin óg lucht déanta scannán a spreag sé le scór go leith bliain.

Tugann an séasúr seo dá shaothar deis do phobal féachana TG4 a shaothar a fheiceáil agus a phaisean ealaíonta a bhlaiseadh.

Cuireann Bob féin, faoi agallamh ag Theo Dorgan, gach saothar i gcomhthéacs agus i láthair.

Seo an séasúr:
Máirt  27  Meán Fómhair 

9.35pm   Fág an Bealach.   1973    A chéad scannán i gConamara
10.05pm Why Don’t They Shoot People ?1966. Ceann dá shaothair dheireanacha agus é fostaithe ag RTÉ. 

Dé Máirt 4  Deireadh Fómhair  
9.35 pm  
Atlantean  (clár 1) 1984.     Teoiric faoi ghaol na hamhránaíochta sean-nóis le ceol thuaisceart na hAfraice.   Bhuaigh an saothar seo gradam Jacob’s. 
Dé Máirt 11 Deireadh Fómhair    

9.35 pm   
It Must Be Done Right. 1999   An scannán deireanach inar ghlac an t-aisteoir  Dónal McCann  páirt. 

Dé Máirt 18 Deireadh Fómhair 
9.35 pm   
Budawanny  1987
     Scannán gan chaint.  Leagan ealaíonta d’úrscéal conspóideach Phádraig Standúin, Súil le Breith.  





Dé Máirt  25  Deireadh Fómhair 

9.35pm  The Family  1978    Scannán conspóideach  faoi theaghlach i dTír Chonaill.  Níorbh fhéidir é thaispeáint go poiblí go 1992.

10.05pm Morris Minor 1990    Clár faoi theaghlach cheolmhar as Osnabruck sa nGearmáin.


Dé Máirt 1  Samhain
9.35 pm    
Splanc Deireadh na Gaeltachta 2004. Clár faisnéise faoi dheireadh ré na n-agóidí Gaeltachta.



Dé Máirt  8 Samhain 
9.35pm
Poitín  (1977)    Cyril Cusack, Niall Tóibín, Dónal McCann agus go leor eile sa scannán is cáiliúla ar fad le Bob Quinn, b’fhéidir.     Tá grean agus gruaim sa dráma seo faoi dhaoine a bhfuil ról ag sú na heorna ina saol – mar stiléirí, mar mhangairí, mar phótairí nó mar Ghardaí.  Athmháistrithe i 2007,   ceol  le Bill Whelan).






Dé Máirt  15 Samhain 
9.35 pm
Graceville   1997     Clár faisnéise faoi scéim imirce as Conamara go Minnesota  a d’eagraigh easpag in  1880.

Dé Máirt  22Samhain 
9.35pm  Cloch  1975      Dealbhóireacht James McKenna  agus ceol Roger Doyle.

10.05 pm    
Cruinniú na mBád    1979   An chéad bhliain den Chruinniú 

Dé Máirt  29 Samhain 
9.35pm Caoineadh Airt Uí Laoire  (1974)    Ceann de na saothair is cáiliúla uaidh.   Cliar áitiúil aisteoirí, SBB ina measc sa bpríomh-pháirt.   Tá go leor macallaí staire san insint.   Athchóirithe i 2010.                                    

Dé Máirt 6 Nollaig 
9.35 pm
Ceol na Húicéirí  1979 .   Ceol faoi sheol le Mary Bergin agus tuilleadh.

10.05pm Self-Portrait with Red Car (1976).   Carr-tún leis an ealaíontóir Brian Bourke le ceol  Roger Doyle.

Dé Máirt 13 Nollaig  
9.35pm Damhsa an Deoraí.  2004  Clár  faisnéise faoin Galtymore Ballroom i  gCricklewood,  Londain, áit bailithe na n-imirceach as Éirinn leathchéad bliain ó shin.
Dé Máirt 20Nollaig 
9.35 pm
Vox Humana   (Notes for a small opera) 2007.   Scéal brónach ceolmhar le Cantóirí Barócach na Gailimhe.
Bean an Tí sa Chistin
Comórtas cócaireachta idir na mná tí Gaeltachta a mbíonn scoláirí na gColáistí Samhraidh ar aíocht acu.  Tá an fhormáid thar a bheith simplí – beirt a bhíonn san iomaíocht i ngach clár agus bíonn orthu béile a ullmhú do sheisear daltaí samplach.  
Is iad na daltaí a roghnaíonn an buaiteoir, téann an buaiteoir chun cinn sa  gcomórtas agus tá duais tharraingteach ar fáil don bhuaiteoir sraithe. 
Is é an craoltóir ceolmhar le RTÉ Raidió na Gaeltachta, Pádraig Ó Sé, fear an tí, sa chistin.

Léirithe le TG4  tomas.o.neachtain@tg4.ie 

Ceist GAA          Gach Céadaoin 8.30pm ó 14 Meán Fómhair
                                                             athchraolta ar an Domhnach 8:45pm
Séasúr eile den  Tráth na gCeist do lucht leanúna CLG, an chéad cheann riamh ar an teilifís in Éirinn a dhírigh go sonrach ar na cluichí Gaelacha agus orthu-san amháin.
Is é Hector Ó hEochagáin a bheidh ag cur na gceisteanna ar fhoirne as sé chlub déag de chuid CLG, saineolaithe ar gach gné de na cluichí Gaelacha.   Beidh buan-chaptaen aitheanta  ar na foirne gach seachtain, Mícheál Ó Domhnaill, láithreoir GAA BEO ar TG4 agus Evanne Ní Chuilinn ó  RTÉ

Tá duais an-tarraingteach ar tairiscint do na buaiteoirí – campa traenála dá bhfoireann in óstán cáiliúil Carton House in aice le Maigh Nuad i gCo Chill Dara faoi stiúir laoch aitheanta CLG.

Is iad seo a leanas na clubanna  a bheidh páirteach sa gcomórtas i mbliana:

Cill tSéadhna  


Maigh Eo
Naomh Eoin   


An Dún
Creatlach         


An Clár
Anach Cuain   


Gaillimh
Gaobhach       


Sligeach
Naomh Fionnbarra  


Corcaigh
Tulach Sheasta        

Tiobraid Árann
Fionnúig                   

Ciarraí
Cumann an Chloigthí 

Áth Cliath                                                                                        Na Rossa 
                     

Dún na nGall 
Dún Garbhán                     

Port Láirge

Eochaill                        

Corcaigh

Clan na Gael                      

Ard Mhacha
An Tóchar     


Cill Mhantáin
Baile Bhuadáin Naomh Éinne      Áth Cliath 

Oileáin Árann                                 Gaillimh
An G Team
 (Dé Domhnaigh ó 15/01/12 7.30pm)
Sraith nua 10 gclár ina bhfeicfear pobail nach bhfuil cáil na Gaeilge orthu ag iarraidh an teanga a chur chun cinn ina gceantar féin agus í a úsáid ina saol laethúil.
Tar éis ceantar a bheidh páirteach, a  bheith roghnaithe, díríonn gach pobal acu ar  ‘G-Day’ (Lá na Gaeilge) a eagrú,  lá na cinniúna mar go mbeidh ceamaraí TG4 ar an mbaile ag féachaint ar an bpobal le linn féile atá eagraithe acu d’úsáid na Gaeilge. 
Is iad seo leanas na moltóirí:

Lorcán Mac Gabhann

Chaith sé  tréimhsí ag obair le Conradh na Gaeilge, le hÓgras, Foras na Gaeilge; ina Cheannasaí ar Ghlór na nGael ó 2001;   bunaitheoir agus cathaoirleach Ghaelscoil Thaobh na Coille (1995);  Cisteoir agus ball de Bhord Stiúrtha Gaelscoileanna Teo, ball de Bhord Stiúrtha Foras Patrúnachta na Scoileanna LánGhaeilge ó 1996 go dáta.

Rossa Ó Snodaigh
Ceoltóir agus gníomhaí teanga, duine de bhunaitheoirí an bhanna rac Gaeilge, Kíla.   D’oibrigh sé go dian dícheallach le Gaelscoil a bhunú ina cheantar altrama, Cluainín Uí Ruairc, Co. Liatroma.   Bhí an-bhaint ag Rossa freisin le bunú a ‘Speaker’s Square’ i mBarra an Teampaill i gceartlár Bhaile Átha Cliath.  Is é a bhíonn i mbun ‘Puball Gaeilge’ Electric Picnic gach bliain.
Mary Hanafin

Iarmhúinteoir meánscoile Gaeilge agus Staire í Mary Hanafin.  Thuill sí cáil ar dtús mar bhean chumasach díospóireachta Gaeilge agus í ar an ollscoil.   Chaith sí ceithre bliana déag ina Teachta Dála agus sa tréimhse sin bhí sí ina hAire Oideachais agus Eolaíochta (2004-08), ina hAire Gnóthaí Sóisialacha agus Teaghlaigh (2008-10), in hAire Turasóireachta, Cultúir agus Spóirt (2010-11) agus ina hAire Fiontar, Trádála agus Nuálaíochta (2011).

Léiriú le Adare Productions  01 2843877 

Mí na Meala 4       (Déardaoin ó 22/09/11 8pm)
Séasúr nua den tsraith thaitneamhach shiamsaíochta agus thaistil ina dtugtar lánúin atá pósta le tamall maith blianta ar ais chuig ionad mhí na meala acu.  Spreagann an turas cuimhní agus súil siar ar bhóithrín na smaointe.  

Admhaíonn cuid de na daoine nach mar a shíl siad a tharla ina saol pósta – go raibh sé níos fearr agus cinnte go raibh sé difriúil.      Tugann an turas an deis dóibh freisin féachaint ar an athrú atá tagtha lena linn ar nósanna pósta agus bainise agus ar institiúid an phósta féin.

Ar na lánúineacha a bheidh rannpháirteach sa tsraith seo, tá lánúineacha as Tír Chonaill,
Cléire, Doire, An Rinn agus Áth Cliath agus iad ag triall arís ar ionaid saoire san Ostair,  sa Veinéis, sa gCroáit, sa Spáinn, i gCorn na Breataine, sa mBreatain Bheag, in Inse Gall na hAlban agus sa Daingean.
Léiriú le Good Company      info@goodcompany.ie
Nádúr
Farraigí na hÉireann       8pm Gach Máirt ó  20 Meán Fómhair 
Sraith úr-nua dúlra a thugann chun solais cuid den saibhreas ollmhór iasc, plandaí agus eile atá folaithe faoin uisce agus ceilte ar an gcuid is mó againn.  Tabharfaidh an tsraith seo, atá á léiriú le dhá bhliain ag saineolaithe na ceirde, léargas ar shaol draíochta, taibhseach ina bhfuil dathanna agus cruthanna ar taispeáint ar feadh chósta na hÉirinn ar deacair iad a shamhlú gan iad a fheiceáil le do dhá shúil féin.    Scrúdófar ann caidreamh an duine leis an bhfarraige agus an dochar atá déanta againn don acmhainn iontach seo le cúpla céad bliain. 

Ár bhFarraigí Teomheasartha  is teideal don chéad chlár sa tsraith, a mhíníonn an chúis atá le torthúlacht iontach na farraige ar chóstaí  na tíre seo.    Tugtar léargas ar an saibhreas iontach iasc agus beatha eile atá ar fáil ann, ón rud is lú go dtí an míol mór.  

Grinneall na Farraige  an teideal atá ar an dara clár ina bhfeictear an raon leathan iasc, planda agus nithe iontacha eile atá ar fáil in íochtar uisce, idir phortáin, ghliomaigh  agus  sceir choiréil.  Tá sceir nua aimsithe go doimhin sa bhfarraige ag saineolaithe ó  Ollscoil na hÉireann, Gaillimh agus feicfear iad sin ina nglóire  ildaite.

Sa tríú clár, Uisce Tanaí an Chósta,   beidh trácht ar iascaireacht cois cósta.  Tabharfaidh beirt iascairí, Peadar Ó Conghaile  as Inis Oírr agus Dónal Mac an tSíthigh as Corca Dhuibhne, a  léargas féin ar chaidreamh an duine leis an bhfarraige.   Díreofar ar an rón glas freisin agus feicfear cuid de na héisc is mó a raibh iascach orthu, ina measc an ballach, a bhfuil saol suimiúil gnéis aige. 

Idir Thrá is Tuile   atá ar an gceathrú clár, ina dtugtar chun solais an saol iontach atá ceilte ar shúile an duine nuair atá taoide istigh.    Tá go leor cineálacha anseo atá in ann a bheith beo san uisce agus ar an talamh tirim, ina measc feamainn agus ainmhithe agus iasc.  Tabharfaidh Tomás Conghaile, fear atá ag tarraingt ar an gcéad bliain, cuntas ar an modh traidisiúnta ina ndéantaí páirc a chruthú as an gcarraig lom, feamainn agus gainimh ar Inis Oírr agus oileáin eile Árann. 
Éanlaithe na Farraige   is teideal do chlár 5,  ina bhfeictear go bhfuil suíomh an oileáin s’againne thar a bheith oiriúnach mar thearmann do go leor éanacha idir bhuan-áitritheoirí, chuairteoirí séasúracha agus thaistealaithe atá ar shos óna dturas fada aneas nó aduaidh.  Feicfear iad sin ar fad agus cuirfear ar ár súile dúinn gur saol cruálach go maith é ag cuid acu mar gur minic sicíní an áil i gcoimhlint mharfach le chéile agus iad ar thóir bia.
Cuirfear clabhsúr leis an tsraith le clár faoin teideal Casadh na Taoide ina scrúdaítear oidhreacht chasta an chaidrimh idir an duine agus an fharraige.  Ní leas ach a mhalairt atá déanta againn don fharraige le céad bliain agus tá go leor fós le foghlaim.  Feicfear, áfach, go bhfuil dea-scéala ann agus comharthaí dóchais  don todhchaí freisin

Fuair an togra seo tacaíocht ón scéim Fuaim agus Fís  ag Údarás Craolacháin na hÉireann.

Léiriú le  Sea Fever Productions    ken@mondial.net
Ag Dul in Éag 
Sraith nua dúlra a chuireann inár láthair speiceas atá caille againn in Éirinn ach atá fós ann in  áiteanna eile, sa Bhreatain agus níos faide ó bhaile.  D’fhéadfaí iad a thabhairt air ais sa tír seo dá gcuirfimis chuige.

Síorsheilg – Díothú na nAinmhithe  (1/1/11 8pm  athchraoladh  06/11/11 9pm)

Is minic meascán in Éirinn idir an Corr  Éisc agus an Grús.  Dúil na n-uasal ina chuid feola a thug a dhíothú in Éirinn, rud a tharla don torc fiáin anseo freisin.
Ar an Dé Deiridh



(08/11/11  8pm athchraoladh 13/11/11@  9pm)
Bhí  an béar donn ar fáil in Éirinn 3,000 bliain ó shin.   Deireadh na gcoillte a thug deireadh an ainmhí agus an éin, an cnagaire freisin.
Bánú na Tuaithe


(15/11/11  8pm athchraoladh 20/11/11@  9pm)
Bhíodh an béabhar forleathan sa tír seo agus sa Bhreatain tráth. Fiach agus foghlaeireacht a thug a dhíothú anseo cúig chéad bliain ó shin.  

Is cosúil nach fada eile a bheidh an traonach inár measc ach oiread.  Tá an bonnán féin imithe uainn. Éileamh ar a fheoil agus ar a chlúmhach daite  chuir an duine á ghabháil agus á mharú.

Iasc is Éanlaith



(22/11/11  8pm athchraoladh 27/11/11 9pm)

Tá an dá iasc an ruabhreac Artach agus an Pollán, ar fáil sa tír seo ó aimsir an Oighir-Aois dheiridh.  Tá an dá speiceas faoi bhrú le blianta beaga anuas.   Is gearr eile  a bheidh cead eascanna a iascach.
Is gearr freisin nach mbeidh aon gheabhróg bheag fágtha sa tír.  Bíonn madraí, sionnaigh agus gráinneoga sa tóir ar an éinín beag trá seo.

Olagón na Staire



(29/11/11 8pm  athchraoladh  04/12/11 9pm)
Chuir an duine deireadh leis an bhfaolchú in Éirinn.  Tá seanchas go leor ag baint leis an ainmhí seo i ngach tír.  Tá ár bplandaí dúchasacha mbaol freisin, raithneach Chill Airne agus cabáiste an mhadra rua ina measc.   Tá an fia rua é féin faoi ionsaí agus gan ach beagán de na hainmhithe maorga seo fágtha in Éirinn
Ár ar Thaobh Cnoic


(06/12/11  8pm athchraoladh  11/12/11 9pm)


Tá an t-iora rua faoi bhrú sa tír seo faoi láthair, den dara huair ina ré.  Dhíbir deireadh na gcoillte  é an chéad uair ach tugadh ar ais é dhá chéad bliain ó shin.  Anois is é an t-iora glas, ainmhí atá anseo le céad bliain díreach, agus atá níos mó ná an ceann dúchasach rua, atá á chur i mbaol.

Éan eile atá imithe uainn de thoradh leagan na gcoillte is ea an capall coille agus tá an patraisc glas ar an dé deiridh sa tír se freisin  mar nach bhfuil ach ach 140 acu fágtha sa tír, i gCo Uíbh Fhailí.

Léiriú le Waxwing Wildlife Productions   info@waxwingfilms.ie 086-3208965

Domhan an Dúlra

Scoth na gclár dúlra ón domhan mór, athghuthaithe go Gaeilge. 

Síolrú 

Is é dúchas gach ainmhí agus éan páirtí a aimsiú agus síolrú.  Ach fearacht an duine, ní scéal simplí é seo ag go leor acu mar go bhfuil constaicí go leor agus dúshláin ar leith le sárú ag ainmhithe  áirithe seachas a chéile.

Léiríonn an tsraith 4 chlár seo go bhfuil éagsúlacht iontach in iompar na n-ainmhithe agus iad ar thóir páirtí.

Conair an Oighir                                                                                                                        

Níl mórán áit níos iargúlta ná dúthaigh Zanskar, ar shleasa na Himiléithe i dtuaisceart na hIndia. Go deimhin tá an áit seo  3000 méadar os cionn leibhéal na farraige agus timpeallaithe ag sliabhraon atá 7,000 méadar ar airde.

Nuair a shiocann sé anseo, siocann sé dáiríre agus níl de shlí amach ná isteach an uair sin ach abhainn reoite Chadar, 120 ciliméadar cúng contúirteach corrach.  Turas baolach é.

Sa chlár iontach faisnéise seo, feicimid an  turas sin trí shúile 150 fear áitiúil agus iad ag iompar ualach adhmaid agus a dteaghlaigh ar fad – idir óg agus aosta – ina gcuideachta.
Díothú

Sraith 8 gclár a léiríonn gur dlúthchuid den nádúr é an dúlra a dhíothú agus gur minic cheana a d’imigh ainmhithe nó raon iomlán ainmhithe de dhroim an domhain.   Bíonn saineolaithe ag cur milleáin ar fhórsaí go leor a thug an díothú seo san am atá caite ach is cinnte gurb é an duine is cúis leis, cuid mhaith, faoi láthair.

Fiosraíonn na cláracha sa tsraith seo a bhfuil i ndán d’ainmhithe atá i mbaol anois – an eilifint Afracach, an tíogar, an béar bán agus eile.

Síolrú faoin uisce
Clár a léiríonn éagsúlacht na modhanna atá in úsáid chun síolraithe ag éisc agus ag a mhaireann faoi uisce.

Dílleachtaí an Savannah
Tembo agu Becky  is ainm do dhá eilifint óga a fágadh ina ndílleachtaí agus a                 tarrtháladh agus a tógadh i dtearmann.  Ach mar gheall nach bhfuil aon tuismitheoirí acu, níl aon smacht orthu agus tá siad ag réabadh rompu anois.  Caithfear iad a shaoradh ach ní gá gurb é sin a leas ach oiread.
DAOINE ÓGA
PONC / CÚLA4:

Cúla4  Réamhscoile: 

Luan-Domhnach 7.00am-10.30am/Luan-Satharn 2.00pm- 4:00 pm

An Fómhar seo cuirfidh Cúla4 na nÓg fáilte mhór roimh charachtar nua ildaite chuig zón atá cheanna féin plódaithe le cartún den scoth! Le cur leis an sceideal maidine de chláracha spraíúla beidh páistí réamhscoile anois in ann sult a bhaint as cláracha Cúla4 na nÓg um thráthnóna freisin. 

I measc na sraitheanna nua tá TEAM UMI ZOOMI; foireann draíochta Mata déanta de Milli, Geo agus Bot atá ina gcónaí i gcathair Umi, timpeallacht álainn spéisiúil lán le pátrúin, uimhreacha agus cruthanna. Beidh do pháiste réamhscoile mar “Umifriend” ag na laochra beaga láidre le cabhrú leo teach ar réiteach ar fhadhbanna. 
Feiceann muid Abby agus a cuid cairde ar eachtraí chuile lá sa chlár ABBY’S FLYING FAIRY SCHOOL Úsáideann siad leideanna faoi phatrúin, meastacháin agus coincheap bunúsacha le teacht ar bhealach cruthaitheach le réiteach a fháil ar fhadhbanna éagsúla.

Carachtair ghleoite eile a bheidh le feiceáil ar an scáileán ná GLOBAL GROVER, sraith cláracha 5 nóiméad, a leanann an Muppet gorm Grover agus é ag taisteal thart timpeall na cruinne.   Is é Grover an láithreoir agus bíonn sé ag comhrá le páistí.
Lonnaithe ar fheirm Springhill, bíonn TARRACÓIT  TOM  cróga agus seiftiúil agus é ag spraoi agus ag obair lena chairde, na h-ainmhithe, na daoine agus na feithicil atá ina gcónaí in éineacht leis ar an bhfeirm. 
Tá an bheirt dlúthchara, Bert and Ernie taréis turas a thógáil ó Sesame Street go dtí a n-áit chónaithe nua mar charachtair cré sa mbeochan BERT AND ERNIE’S GREAT ADVENTURES. Is sraith é seo de chláracha gairide ina bhfeicimid iad ag taisteal i bhfad i gcéin ar eachtraí craiceáilte agus iad ag foghlaim ceachtanna tábhachtacha faoi chairdeas ar an mbealach.  

· Dár ndóigh beidh ár sean-chairde Dora, Diego na Wonderpets, Tar ag Spraoi Sesame, Mr. Men, Wow Wow Wubbzy, Firehouse Tales ar ais chomh maith le sraitheanna nua de Olivia agus Dinosaur Train.
· Beidh tuar na haimsire á thabhairt ar Aimsir Cúla4 ag 8:00am agus 3:25pm agus é ag ag breathnú chun cinn ar an lá scoile agus ar an tráthnóna siamsaíochta san iarnóin. Freisin beidh Scéal an lae le clos i rith na maidine; cúinne a thugann deis do pháistí óga taitneamh a bhaint as draíocht na scéalaíochta idir na cláracha is ansa leo. 
Eolas ar an idirlíon… 

Tá gach eolas faoi na cláir le fáil ar www.tg4.ie/cula4 chomh maith le liricí na n-amhráin áit a mbeidh na páistí in ann canadh leis na carachtair.

Luan – Aoine 4.10pm-6.00 pm 

Níl áit ar bith eile a n-aimseoidh tú do rogha carachtar agus iad ag labhairt Gaeilge bhinn bhlasta! Tá  Garfield, Ben 10 Spongebob agus Johnny Test  ar fad líofa!  Agus dóibh siúd ar bheagán Gaeilge – is furasta iad a thuiscint agus an scéal a leanacht.  
CLÁIR NUA:

Tá an bréagán cáiliúil “Puppy in my Pocket” anois ina shraith nua teilifíse! Tá an beochan PUPPY IN MY POCKET: ADVENTURES IN POCKETVILLE bunaithe ar scéal cairdis agus grá idir gasúir agus a gcuid peataí draíochta. 
Is breá leis an mbeirt FANBOY agus  CHUM CHUM  ficsean na fantasaíochta.  Tá siad ina gcónaí i Fanlair, túr uisce, lonnaithe sa bhaile spleodrach Galaxy Hills. Tá an bheirt seo lán le beocht agus díogras don saol agus tugann a gcuid samhlaíochta ar fud na háite iad.
Tá an clár WINX CLUB lonnaithe sa ríocht draíochta agus leanann sé Bloom agus a dlúthchairde na síoga. I rith an sraith tagann siad ar chlaochlú nua, cumhachtaí éagsúla agus téann siad in iomaíocht leis an dorchadas le tacaíocht a thabhairt do Bhloom agus í ag foghlaim faoin am atá caite.
FRAGGLE ROCK:
Téigh ar eachtra in éineacht le puipéid draíochta chlaisiceacha Jim Henson sa tsraith cáiliúil FRAGGLE ROCK.   Is in gnáth cheardlann oibre atá cónaí ar cheapadóir dárbh ainm Doc agus a mhadra Sprocket. Tríd poll sa mballa agus thíos i dtollán, i bhfolach ón domhan mór, feiceann Sprocket pluaiseanna ildathacha áit a bhfuil cónaí ar neacha neamhghnáthacha ar a dtugtar na Fraggles.
Séasúr nua ag na sean-chairde seo a leanas: 

· Spongebob Squarepants: Beidh neart ábhaillí thíos i mBikini Bottom leis an spúinse grámhar agus an cara is fearr Patrick.
· Leanann Ben 10: Ultimate Alien  Ben agus Gwen agus iad anois 16 bliana d’aois agus Kevin 17 mbliana d’aois. Tá íomhá rúnda Ben taréis a bheith nochtaithe don domhan mór agus tá sé anois ina laoch idirnáisiúnta le cion ag gasúir ar fud na cruinne air ach easpa trusta ag daoine fásta as. 
· Eliot Kid: Caith seal leis an mbuachaill draíochta Eliot Kid. Buachaill 7 mbliana d’aois le samhlaíocht rófhorbartha agus a chaitheann an chuid is mó dá chuid ama ag smaoineamh ar ócáidí samhailteacha agus ag glacadh an phríomhról ina chuid scéalta craiceáilte féin!

COMÓRTAIS: Mar is gnáth beidh neart duaiseanna iontacha le buachan ar an scáileán agus ar an suíomh idirlíon www.tg4.ie/cula4 
PONC:  
BLOC AN DÉAGÓRA AR TG4
Gach tráthnóna ó Luan go hAoine óna 6-7

· Beidh uair a chloig spleodrach siamsaíochta le feiceáil ar PONC, curtha i láthair ag an bheirt láithreoirí fuinniúla Máire Treasa Ní Dhubhghaill agus Colmán Mac Séalaigh. Idir cláir drámaíochta, siamsaíochta agus shraitheanna réalaíocha; níl aon dabht gurb í seo an bealach is fearr le do thráthnóna a chaitheamh! 
· Ar ais don dara séasúr beidh cláir eisiacha PONC le feiceáil gach Máirt agus Déardaoin: PONC XL; irischlár leathuaire agus PONC@na MOVIES; clár scannánaíochta do dhéagóirí.

Cláir

Drámaíocht

Beidh sraitheanna drámaíochta aitheanta á gcraoladh ar PONC i gcaitheamh an tséasúir.  Beidh AIFRIC, sraith drámaíochta Éireannach faoi chailín óg atá ag sracadh leis an saol mar dhéagóir agus í taréis saol na cathrach a fhágáil ina diaidh le aghaidh a thabhairt ar an saol amuigh faoin tuath i Leitir Láir.
Beidh sraith nua drámaíochta ó Disney sa sceideal i mbliana freisin.  Switched at Birth,   is teideal don dráma faoi bheirt chailíní sna déaga a malartaíodh trí thimpiste agus iad ina naíonáin nua-bheirthe.   Tógadh  Bay Kennish i dteaghlach saibhir agus beirt thuismitheoirí agus deartháir aici.  Is máthair shingil a thóg Daphne Vasquez, atá anois bodhar de thoradh meiningítis.  Castar ar a chéile iad agus socraíonn an dá theaghlach cónaí le chéile ar mhaithe leis na cailíní.. 
Cláir Réalaíochta
Feicfidh séasúr nua clár nua ag déanamh a bhealaigh isteach sa sceideal agus sin é Wipeout. Gach seachtain feicfidh sibh 20 iomaitheoir in iomaíocht ar chúrsa dúshlánach agus iad ag iarraidh duais mhór airgid a bhuachan. Go h-iondúil bíonn orthu an ceann is fearr a fháil ar linn mhór uisce nó puitigh agus iarracht a dhéanamh an cúrsa a thrasnú agus an t-ionsaí craiceáilte ar an gcúrsa a sheachaint ar an mbealach! Beidh snas á chur ar shean-charranna arís in Pimp my Ride agus coinneoidh POP4 ar an eolas muid gach LUAN leis na cairteanna agus an nuacht ar fad i saol an phopcheoil.
PONC @NA MOVIES   Gach Déardaoin 6.00pm

Ar ais don dara séasúr beidh gach gné de shaol na scannánaíochta clúdaithe ag Máire Treasa and Colmán go seachtainiúil sa chlár leathuaire PONC@NA MOVIES; áit a bhfeicfear agallaimh leis na réalta, léirmheasanna agus radharcanna ó na scannáin agus dvdanna is déanaí. I measc na réalta móra a bhí le feiceáil ar an gclár anuraidh bhí Bruce Willis, Jeff Bridges, Ben Affleck, Saoirse Ronan, Johnny Knoxville, Colin Farrell, Evanna Lynch agus go leor eile. Beidh muid ag súil le liosta mór fada arís!

PONC XL       Gach Máirt   6.00pm
Thaistil siad ó cheann ceann na tíre anuraidh ag casadh le déagóirí, ag freastal ar fhéilte agus ag tabhairt faoi imeachtaí spóirt agus beidh Máire Treasa agus Colmán breá siúlach arís an séasúr seo! Díreoidh PONC XL isteach ar an bhfaisean agus an teicneolaíocht is déanaí, coinneoidh siad suas chun dáta thú ar an nuacht ceoil agus siamsaíochta is déanaí agus beidh ardán ceoil curtha ar fail do bhannaí óga lena gceol a roinnt leis an náisiún. Bhí Bipolar Empire, Hogan, The Ralphs, Nova Static, Futures Apart, Supermodel Twin agus Lost Colors ar roinnt de na bannaí a thóg a n-áit faoin spotsholas anuraidh. 
COMÓRTAIS PONC

Níl tú in ann ticéid a fháil do cheolchoirm? Ar mhaith leat na giuirléidí is déanaí a bheith agat? Má tá éileamh ar rud ar bith, is féidir a bheith cinnte go mbeidh sé againne! Leis na mórchomórtais a bheidh á reáchtáil ar an gclár i rith na bliana beidh seans agaibh duaiseanna den scoth a bhuachan

BÍGÍ i dteagmháil linn:

Seafóideach, suimiúil, scanrúil… is cuma; tá muid ag iarraidh cloisteáil faoi! Bíonn an-bhéim ar lucht féachana PONC i gcónaí mar sin déanaigí cinnte a bheith i dteagmháil linn ar ponc@tg4.ie / 51844 nó téigí chuig suíomh PONC ar www.ponc.ie
Is féidir PONC a leanúint ar Twitter, an scéal is déanaí a fháil ar FACEBOOK agus súil a chaitheamh ar na h-agallaimh agus na bannaí a bhí ar an gclár ar leathanach Youtube PONC

BREIS DRÁMAÍOCHTA DO DHÉAGÓIRÍ AR TG4
THE VAMPIRE DIARIES:  Dé Céadaoin 7:30pm
Bunaithe ar an tsraithleabhar cháiliúil, leanann The Vampire Diaries scéal cailín óg, Elena Gilbert, a thiteann i ngrá leis an bhfear mistéireach Stefan Salvatore atá á coinneáil faoi rún gur Vampír é. Éiríonn an saol níos casta nuair a thagann an deartháir duáilceach Vampír, Damon, le díoltas a bhaint amach ar Stefan rud a chuireann an baile beag de Mystic Falls agus na daoine ann i gcontúirt mhór.

GOSSIP GIRL:  Dé Luain 7:30pm
Beidh muid i gcroílár saol scannalach Manhattan le sraith a trí de GOSSIP GIRL; sraith drámaíochta uair a chloig a leanann an t-áthas agus an briseadh croí na ndéagóirí a dhéanfaidh rud ar bith le dul chun cinn sa saol.

ONE TREE HILL:  Sraith nua le feiceáil ar TG4 i Mí Eanáir

Tá sraith a h-ocht, an tsraith is fearr, fós le teacht! Tá Brook níos sona ná mar a bhí sí riamh sa tsraith seo agus í ag súil lena bainis. Tá Nathan ag ullmhú don dara séasúr leis an NBA agus tá Haley ag súil le páiste.

Ceol
Geantraí
Sraith úrnua den chlár is binne agus is simplí dá bhfuil ann – seisiún bríomhar ceoil ó fhód an dúchais agus ó theach tábhairne a bhfuil cáil an cheoil air agus nádúr an cheoil ann, á chur i láthair ag ceoltóir aitheanta áitiúil.

Tá gean agus meas ar an tsraith seo ag na ceoltóirí féin agus leanfar leis an nósmhaireacht chéanna sa séasúr nua ina bhfuil na láithreoirí agus na hionaid seo a leanas: 
Carmel O’Dea  (O’Keefe’s, Inis, Co an Chláir), Brenda Curtin (Murphy’s,  Mainistir na Féile, Co Luimnigh​);  Paudie  O’Connor (Browne’s, Oileán Chiarraí);  Pádraic  Mac  Donnchadha  (The  Hill  Bar, Cill Tormóir, Gaillimh Thoir);Ronan  Browne  (Kelehan’s, cathair na Gaillimhe); Cathy Jordan, (The  Harp  Tavern, Sligeach),   Ciarán  Kelly (The  Black Cat Cove, Béal Leice, Co. Fhear Manach);  Christy   Leahy (The White Horse, Baile an Chollaigh, Corcaigh), Fionn Mac  Giolla Chuda, (The Local, Dún Garbhán, Co Phort Láirge), Aisling Ní Choisdealbha (The  Mill  House, Ros Cré, Co Thiobraid Árann).

Léiriú le Forefront.    tony@forefront.ie 021-4366000

Cérbh Í ?
Sraith omóis agus ceiliúrtha ar chuid de na bancheoltóirí is fearr ón am atá caite.  Le cabhair ábhar cartlainne, agallamh agus turas chuig fód dúchais an laoch ceoil, cuireann   banláithreoir de chuid an lae inniu a laoch in aithne dúinn agus tugann léargas dúinn ar an gcomaoin a chuir an duine sin  agus  a cuid ceoil ar thuiscint an láithreora ar an gceol agus ar an traidisiún i gcoitinne agus ar ról na mban ann. 
Is iad Kitty Linnane (ceannródaí banna céilí) , Elizabeth Crotty (consairtín, An Clár), Bess Cronin (amhránaí, Gaeltacht Mhúscraí), Delia Murphy (amhránaí bailéid, Maigh Eo), Áine Bn Uí Laoi (amhránaí, Tír Chonaill) agus  Sarah Makem (amhránaí, Ard Mhacha)  na laochra.

Is iad Doireann Ní Bhriain, Órlaith Ní Bhriain, Aoife O’Connor, Nell Ní Chróinín,  Máire Ní Choilm agus Áine Uí Cheallaigh na láithreoirí.

Taifeadadh an tsraith seo i mBéal Feirste, sa Rinn, i mBaile Bhúirne, Baile Átha Cliath, Co. an Chláir, Luimneach, Dún na nGall agus áiteacha go leor eile.

Mrs Crotty 
        (23/10/11 10pm)

Scéal na mná as Cill Rois a chuir tús le hathbheochan an chonsairtín, faoi mar a léiríonn an ceoltóir óg Aoife O’Connor sa chlár seo. Go dtí gur craoladh ceol  Elizabeth Crotty ar Radio Éireann sna caogadaí, bhí an uirlis  beagnach ligthe  i ndearmad.  Chuir a máistreacht ar an gconsairtín cor nua sa scéal agus níorbh fhada go raibh na céadta ag foghlaim na huirlise. Is í Aoife O’Connor an láithreoir.
Sarah Makem    (30/10/11 10pm)
Thuill a mac, Tommy, cáil dhomhanda ach b’í Sarah an laoch ceoil sa teaghlach seo dáiríre.  Bhí stór ollmhór amhrán ag Sarah Makem, bean as An Céide i gCo Ard Mhacha.   B’amhránaí iontach í freisin agus mheall sí bailitheoirí ó gach cearn den domhan.  Ríomhann an t-amhránaí aitheanta, Áine Uí Cheallaigh a scéal dúinn.

Bess Cronin   (06/11/11 10pm)
Faoi mar is léir ón leabhar agus dlúthdhiosca  iontach a thiomsaigh agus a d’fhoilsigh  a garmhac Dáibhí  tamall de bhlianta ó shin, bhí taisce iontach amhrán, i nGaeilge agus i mBéarla agus dátheangach, ag an mbean seo.  Chaith sí a saol pósta i gCarraig an Adhmaid i mBaile Mhic Íre i nGaeltacht Mhúscraí agus ón uair gur thaifead Séamus Ennis agus na bailitheoirí a lean é í ag amhránaíocht, scaip a cáil ar fud na cruinne.  Craoladh ar Radio Éireann agus ar an BBC í agus tháinig scoláirí agus lucht ceoil ag triall uirthi.   Ríomhann an t-amhránaí aitheanta Nell Ní Chróinín a scéal dúinn.
Kitty Linnane        (13/11/11 10pm)
An ceoltóir Órfhlaith Ní Bhriain ag ceiliúradh saoil agus oidhreachta laoch ceoil dá cuid féin, Mrs Linnane.  B’í an bhean seo treoraí, ceannaire agus ceann feadhain Bhanna Céilí Chill Fhionnúrach í  ar feadh na scórtha bliain.  Faoina stiúir, bhuaigh an banna go leor duaiseanna aitheantais agus thuill cáil idirnáisiúnta. Ceannaire mná i saol na bhfear ab ea í agus bhí idir mheas agus ghean uirthi go lá a báis i 1993.  

Delia Murphy      (20/11/11 10pm)
An craoltóir Doireann Ní Bhriain ag ceiliúradh ceannródaí ceoil,  bean ambasadóra, máthair, réalta raidió. Bhí na cáilíochtaí sin agus go leor eile ag an bhean ildánach seo as Maolla in aice le Clár Chlainne Mhuiris in oirdheisceart Mhaigh Eo a bhásaigh i mBaile Átha Cliath i 1971. Rinne a hathair a shaibhreas óir sa Klondike, d’fhill ar Éirinn agus thug gach deis oideachais dá iníon.  Bhain sí céim ollscoile amach agus ansin phós T J Kiernan, taidhleoir a bhí ina Ambasadóir ag Éirinn sa Vatacáin le linn an Dara Cogadh Domhanda agus san Astráil ina dhiaidh sin.  Bhí guth binn ag Delia agus thosaigh sí ag taifeadadh agus ag craoladh bailéad.  Bhí éileamh ar leith ar a cuid ceirníní agus thaifead sí breis is 400 amhrán ar fad. Is í a thosaigh an athbheochan bailéad a bhláthaigh le cabhair na Dubliners agus ar lean iad. 

Annie Eoghain Éamoinn 
 (27/11/11 10pm)
Amhránaí cumasach Conallach a chaith formhór a saoil i mBaile Átha Cliath.  Thuill a ceirnín leis an lipéad nua (ag an am) Gael Linn clú agus cáil di agus ardmheas ar a stór amhrán agus ar a hoirfide.   Bhuaigh sí an phríomh-dhuais ag Oireachtas na Gaeilge agus ag comórtais eile.  Rinne sí obair mhór mar mholtóir ar chomórtais an Oireachtais freisin.  
Léiriú le Sibeál Teo. Niamh Ní Bhaoill. sibealteo@eircom.net 066 9152555
Ceol Ar An Imeall 

11.15pm Dé Céadaoin ó 12 Eanáir

An tríú sraith de cheol nuálach ó ghrúpaí nua &rl  á chur i láthair ag Úna Mullally.
Corn Uí Riada Beo           5/11/11 
Beochraoladh ó Oireachtas na Gaeilge 2011 i gCill Airne ar bhuaic an chomórtais amhránaíochta ar an sean-nós.  Is liosta le háireamh na fonnadóirí iontacha a bhuaigh an comórtas seo le blianta anuas. Bíonn ardchaigheán de dhíth  don Chorn agus sula dtig leo bheith san iomaíocht,  bíonn ar amhránaithe a gcumas a chruthú i gcomórtais eile sean-nóis. Seo iad ar an láthair anois, scoth amhránaithe sean-nóis na linne, féachaint cé acu is fearr ar an oíche.
Léiriú le Telegael: 
Tigh an Cheoil     
Sraith ceolchoirmeacha a taifeadadh san Art Club i nGlaschú le linn na féile Celtic Connections 2011.  Is iad na hamhránaithe aitheanta Muireann Nic Amhlaoibh  agus Julie Fowlis (Alba)  na láithreoirí agus cuireann agallaimh thuisceanacha na ceoltóirí éagsúla in aithne dúinn agus lenár dtuiscint ar a gcúlraí ceoil.
Gerry O’Connor
                   (04/12/11 10pm)
Máistir an bhainseó agus fear seoigh i mbun coirme lena bhanna agus ag caint faoi na nithe a d’imir tionchar ar a chuid ceoil.
 
Elsafty, Armstrong and Browne  (11/12/11 10pm)
Ceoltóirí den scoth iad an triúr seo.  Amhránaí gléineach binn í Róisín Elsafty, a gcuireann ceol cláirsí Siobhán Armstrong agus tionlacan draíochta Ronan Browne ar na píopaí agus ar fheadóga go mór lena hoirfide.
Colin Farrell                                   (18/12/11 10pm)
I Manchuin Shasana a tógadh é ach is ceoltóir traidisiúna den scoth é.  Tá cónaí air i Florida anois agus tá rian Mheiriceá le brath, de bheagán ar a chuid ceoil sa cheolchoirm seo.
Ciorras

Seo an grúpa a bhuaigh an comórtas a heagraíodh mar chuid den tsraith Lorg Lunny, cúpla bliain ó shin.

Dual

Banna ceoil ina bhfuil Julie Fowlis, Muireann Nic Amhlaoibh, Éamon Doorley agus Ross páirteach ina bhfuil snáth ceoil as Éirinn agus Albain á gceiliúradh

Atlantic Seaway

Comhpháirtíocht cheoil idir dáréag scoláirí as Meiriceá Thuaidh agus Albain.  Is as Berklee College, Boston  a leath agus is as coláistí ceoil in Albain an chuid eile.
Léiriú le Bees Nees Media. Alasdair.maccuish@beesnees.tv
Ceol na nOileán    
Sraith cheithre chlár a thugann léargas ar an gcultúr saibhir dúchasach a bhaineann le hoileáin na hÉireann ó thaobh thraidisiún an cheoil, na hamhránaíochta agus an damhsa.   Reachrainn, Árainn Mhór, Cliara, Inis Tuirc agus Oileán Chléire na hoileáin atá i gceist sa tsraith seo. 
Díríonn gach eagrán ar an traidisiún ceoil agus siamsaíochta ar an oileán atá i gceist agus ar staid reatha.   Baintear leas taibhsiúil ar tírdhreach an oileáin mar thaca do mhothúcháin an phíosa ceoil nó an amhráin atá faoi chaibidil. Chomh maith leis na ceoltóirí, amhránaithe agus damhsóirí, déanann saineolaithe cur síos ar chúlra an scéil. Baintear úsáid as ábhar cartlainne idir fhís agus fhuaim.

I measc na rannpháirtithe atá sa tsraith tá Mary, Frances agus Michael Black, Sorcha Nic Lochlainn, (Reachrainn); Jesse Smith agus Fiona Nic Gloinn, Banna Píb Árainn Mhór, Proinsias Mac a Bhaird (Arainn Mhór); Billy Gallagher, clann Uí Thuathail, Niall Mc Cabe, Patrick O’Toole; (Cliara agus Tuirc) Máire Ní Laoire, Tadhg agus Emer Ó Drisceoil, Máire Ní Dhonnabháin agus Róisín Ó Tórna (Cléire).

Ceol na nOileán,  Reachrainnn   (25/09/11 10pm  30/09/11 8.30pm)
Teaghlach cáiliuil Black, cúpla glúin de, ina measc Mary, Frances agus  Michael, mar aon le hamhránaithe áitiúla Teresa Mc Faul agus John Mc Curdy . Fiosraíonn Sorcha Nic Lochlainn agus  Gusty Mc Curdy oidhreacht cheoil an oileáin agus tionchar na hAlban air.


Ceol na nOileán, Árainn Mhór   (02/10/11 10pm athchraoladh  07/10/11 8.30pm) 
Jesse Smith agus Fiona Nic Gloinn, na hamhránaithe  Anna Ní Ghallchóir agus  Aoife Nic Gloinn,  Banna Píb  Árainn Mhór, oidhreacht amhránaíochta Róise Rua agus tionchar na himirce agus tubaistí farraige ar cheol an oileáin.
Ceol na nOileán, Cliara agus Inis Toirc    (09/10/11 10pm  athchraoladh  014/10/11 8.30pm)
Na boscadóirí  Billy Gallagher agus  Micheal Mc Namara, muintir Thuathail as Inis Toirc, Myles Ruddy, Patrick O' Toole and Anne O' Toole  agus an t-amhránaí óg,  Neil Mc Cabe.

Ceol na nOileán, Cléire   (16/10/11 10pm  athchraoladhc 21/10/11 8.30pm )
Tadhg agus Emer Ó Drisceoil, Máire Proinsias Ní Choitir, Fiachra agus Róisín Ó Tórna, grúpa Mhary Tisdall Group. Gearóidín Ní Dhonnabháin agus an  t-amhranaí Máire Ní Laoire ag cur síos ar thábhacht an cheoil ar an oileán agus í ina cailín óg.

Léiriú  le  Scannáin Dobharchú, Máirín  Seoighe. dobhar@eircom.net 091-592533
POP 4
Cairteanna na seachtaine, físeáin, comórtais agus ceol beo á gcur i láthair ón 02 i mbaile Átha Cliath ag Eoghan Mac Diarmada.
Gradam Ceoil TG4
Ó bunaíodh an scéim aitheantais seo cúig bliana déag ó shin, is i méid agus i dtábhacht a chuaigh sé. Tugann Gradam Ceoil TG4 aitheantas do laochra an traidisiúin agus iad fós ina mbeatha agus ní ar bhonn comórtais ná iomaíochta a dhéantar  é.   Coiste neamhspleách roghnaithe a phiocann na laochra atá le haithint gach bliain agus is díol suntais go bhfuil spás sa scéim do dhaoine nárbh oirfidigh iad ar chor ar bith ach a neartaigh an traidisiún lena saothar bailiúcháin, scolártha nó craolta.

Fógraítear na gradamóirí san Earrach agus bailíonn na sluaite i dtráth na Cásca do cheolchoirm chraolta an Ghradaim Ceoil a bhíonn le feiceáil ar TG4, dar ndóigh. 

